
Unha homenaxe aos nosos públicos...

Espazos Sonoros volve unha edición máis cunha programación que sintetiza como nunca a 
valorización do patrimonio histórico, a través da súa difusión e coñecemento, e a promoción 
da música por medio dunha ampla programación en diferentes espazos de interese cultural.

Cun perÄl inconfundible, Espazos Sonoros mantense Äel á súa esencia, cunha programación 
aberta onde teñen presenza algunhas das máis interesantes formacións musicais galegas xunto 
a artistas convidados de relevo internacional. Unha programación orientada a todos os públicos 
e idades que xerará novamente un orixinal punto de encontro coa música e a arquitectura, ao 
tempo que achegará as programacións aos espazos máis periféricos da nosa xeografía.

Novos  espazos  do  patrimonio  histórico  por  descubrir  ou  redescubrir,  e  a  aposta  pola 
recuperación  do  noso  patrimonio musical,  especiÄcamente  do  noso  patrimonio  organístico, 
así como pola eliminación de barreiras entre estilos musicais, nun intento por achegarse a un 
público amplo, seguen a ser ingredientes básicos deste proxecto.

A  programación,  nesta  edición,  intenta  ademais  render  unha  homenaxe  ao  seu  público,  un 
público heteroxéneo e Äel que ano tras ano foi contribuíndo tamén a deÄnir este ciclo co seu 
perÄl característico.

Para iso amplíanse as actividades nas que o público terá un especial protagonismo: obradoiros; 
unha camiñada a través dos camiños de Santiago, como non podía ser menos neste Xacobeo 
2010; unha conferencia, que inclúe visita guiada polo interior do órgano de Iria Flavia, e un novo 
formato de concerto-entrevista no que poderemos coñecer moi de cerca primeiras Äguras tanto 
da música clásica coma doutras músicas.

En deÄnitiva, un ano máis, Espazos Sonoros proponse sorprender a toda a súa audiencia cunha 
programación cargada de contidos moi variados en espazos do noso patrimonio histórico, que 
se converterán, novamente, en escenarios de excepción.

Roberto Varela Fariña
Conselleiro de Cultura e Turismo

Igrexa de San Domingos de Bonaval, 
Santiago de Compostela …/// páx. 48
…venres 3 de setembro  << Hirundo Maris >> páx. 48 20.00 h

Igrexa da Universidade, Santiago de Compostela …/// páx. 70  
…xoves 14 de outubro 
…xoves 21 de outubro  

<< Oh! Trío  >> páx. 38
<< Huelgas Ensemble  >> páx. 47 

20.30 h
20.30 h

Café do Casino, Santiago de Compostela …/// 
…mércores 27 de outubro  << Escoitas arredor de… Amandine Beyer, 

Fernando Abreu e Xesús Valle>> páx. 51  20.00 h

EdiÄcio de ferrerías, Museo Naval, Arsenal de Ferrol .../// páx.  67
…domingo 5 de setembro   
…domingo 12 de setembro 

<< Patricia Rejas Suárez >> páx. 44
<< Trío Erkel >> páx. 43

12.30 h
12.30 h

Casa Núñez, Sede da Fundación CIEC  
(Centro Internacional da Estampa Contemporánea), 
Betanzos .../// páx. 80
…venres 8 de outubro 
…venres 29 de outubro 

<< Dona Rosa >> páx. 26
<< Fervenzas Galegas  >> páx. 24

20.30 h
20.30 h

Ex-colexiata de Iria Flavia, Padrón …/// páx. 69
…venres 15 de outubro  << Andrés Cea Galán  >> (Ás 19.45 horas charla sobre o 

órgano de Iria Flavia e visita guiada a cargo do profesor de 
música Andrés Díaz Pazos) páx. 28 20.00 h

Igrexa do convento de Herbón, Padrón …/// páx. 64
…sábado 18 de setembro  << Silva de Sons    >>  (Camiña  connosco polo  camiño 

portugués  e  a  ruta  do  mar  de  Arousa  e  Ulla.  Saída  do 
convento de Herbón (Padrón) ás 15.30 h. Máis información 
en páxina 54 ou en www.espazossonoros.org. Inscrición do 
3 ao 15 de setembro en actividades@espazossonoros.org) 
páx. 30

20.00 h

Torres de Mens, Malpica de Bergantiños …/// páx. 73
...sábado 4 de setembro  << Arianna Savall e Petter Udland Johansen  >> 

páx. 21
18.30 h

76

Calendario por Espazos /// A Coruña



8 9

Museo Histórico de Sargadelos, Cervo …/// páx. 81
…venres 17 de setembro
…venres 1 de outubro  
…venres 8 de outubro
…venres 15 de outubro
…venres 29 de outubro

<< Girovago & Rondella Family Theatre  >> páx. 34
<< Murmel >> páx. 33
<< Xograresca >> páx. 45
<< Oh! Trío >> páx. 38
<< Quinteto “Nuestro Tiempo” >> páx. 37

12.30 h
12.00 h 
12.00 h
20.00 h
20.00 h

Igrexa Parroquial de Santa María do Campo 
de Ribadeo …/// páx. 71
… sábado 16 de outubro << Andrés Cea Galán >> páx. 28 20.30 h

A Ferrería Nova de Seoane, Folgoso do Courel …/// páx. 77
…sábado 25 de setembro   << Emilio Cao >> páx. 20 18.30 h

Pazo de San Isidro, Mondoñedo …/// páx. 60
…venres 17 de setembro     << Omega Brass Ensemble >> páx. 39 20.30 h

Igrexa de Sta. M.ª da Régoa, Monforte de Lemos …/// páx. 59
…sábado 11 de setembro  
…domingo 19 de setembro 

<< Ensemble Oculum  >> páx. 32
<< Silva de Sons   >> páx. 30

20.30 h
20.30 h

Calendario por Espazos /// Lugo

Mosteiro de San Clodio, Leiro …/// páx. 61
…venres 10 de setembro  << Ensemble Oculum >> páx. 32 20.00 h

Museo Arqueolóxico Provincial de Ourense …/// páx. 74
…domingo 19 de setembro 
…domingo 3 de outubro
…domingo 10 de outubro
…domingo 31 de outubro

<< Alicia González Permuy >> páx. 36
<< Murmel >> páx. 33
<< Omega Brass Ensemble >> páx. 39
<< Quinteto “Nuestro Tiempo” >> páx. 37

12.30 h
12.30 h
12.30 h
12.30 h

Igrexa da Madalena, Ribadavia …/// páx. 75
…domingo 12 de setembro 
…xoves 30 de setembro
…venres 29 de outubro
  

<< Girovago & Rondella Family Theatre >> páx. 34
<< Murmel >> páx. 33
<< Josephine Foster & Víctor Herrero Band >> páx. 29

19.00 h
12.00 h
20.30 h

Igrexa de Santa Mariña (Igrexa vella), Xinzo de Limia …/// páx. 76
…sábado 23 de outubro      << Ars Atlántica >> páx. 25 18.30 h

Calendario por Espazos /// Ourense

Novo ediÄcio do Museo de Pontevedra …/// páx. 63 
…sábado 18 de setembro 
…sábado 9 de outubro
…venres 22 de outubro
…sábado 30 de outubro

<< Girovago & Rondella Family Theatre >>   páx. 34
<< Xograresca >> páx. 45
<< Ars Atlántica >> páx. 25
<< Fervenzas Galegas >> páx. 24

12.30 h
20.00 h
20.00 h
20.00 h

Illa de San Simón …/// páx. 78
Saídas en barco, infórmate en www.espazossonoros.org e www.
fundacionilladesansimon.org 
…sábado 9 de outubro 

…sábado 23 de outubro 
…domingo 24 de outubro 
…sábado 30 de outubro 

<< Dona Rosa >> Concerto producido en execución do 
Proxecto Creativa. páx. 26 
<< Ensemble Oni Wytars >> páx. 40
<< La Cecchina >> páx. 41
<< Josephine Foster & Víctor Herrero Band >> 
Concerto producido en execución do Proxecto Creativa. 
páx. 29

19.00 h

19.00 h
19.00 h

19.00 h

Casa Arines, sede do Instituto Camões, Vigo  …/// páx. 62
…sábado 4 de setembro  
…sábado 11 de setembro 
…xoves 16 de setembro 
…sábado 18 de setembro

<< Patricia Rejas Suárez >>  páx. 44
<< Trío Erkel >>  páx. 43
<< Girovago & Rondella Family Theatre >> páx. 34
<< Alicia González Permuy >> páx. 36

20.30 h
20.30 h 
19.00 h
20.30 h

Museo do Mar, Vigo …/// páx. 79
…sábado 2 de outubro 
…domingo 31 de outubro     

<< Murmel >>  páx. 33
<< Wilbert Hazelzet e Harmonía ArtiÄciosa >> páx. 22

19.00 h
20.30 h

Calendario por Espazos /// Pontevedra

venres 3 de setembro …///
 INAUGURACIÓN
…Igrexa de San Domingos de Bonaval, Santiago de 
Compostela, 
Hirundo Maris >> 20.00 horas

sábado 4 de setembro …///
…Torres de Mens, Malpica de Bergantiños.
Arianna Savall e Petter Udland Johansen >> 
18.30 horas
… Casa Arines, sede do Instituto Camões, Vigo
Patricia Rejas Suárez >> 20.30 horas

domingo 5 de setembro …///
…EdiÄcio  de  ferrerías,  Museo  Naval,  Arsenal  de 
Ferrol.
Patricia Rejas Suárez >> 12.30 horas

venres 10 de setembro …///
…Mosteiro de San Clodio, Leiro.
Ensemble Oculum >> 20.00 horas

sábado 11 de setembro …///
…Igrexa de Sta. M.ª da Régoa, Monforte de Lemos.
Ensemble Oculum >> 20.30 horas
… Casa Arines, sede do Instituto Camões, Vigo.
Trío Erkel >> 20.30 horas

domingo 12 de setembro …///
…EdiÄcio  de  ferrerías,  Museo  Naval,  Arsenal  de 
Ferrol.
Trío Erkel >> 12.30 horas

xoves 16 de setembro …///
…Casa Arines, sede do Instituto Camões, Vigo.
Girovago & Rondella Family Theatre  >> 
19.00 horas

venres 17 de setembro …///
…Museo Histórico de Sargadelos, Cervo.
Girovago & Rondella Family Theatre  >> 
12.30 horas
… Pazo de San Isidro, Mondoñedo.
Omega Brass Ensemble >> 20.30 horas

sábado 18 de setembro …///
…Novo ediÄcio do Museo de Pontevedra.
Girovago & Rondella Family Theatre  >> 
12.30 horas
… Igrexa do convento de Herbón, Padrón.
Silva de Sons >> 20.00 horas 
(Camiña connosco polo camiño portugués e a ruta 
do  mar  de  Arousa  e  Ulla.  Saída  do  convento  de 
Herbón (Padrón) ás 15.30 h. 
Máis información en páxina 54 ou en 
www.espazossonoros.org. 
Inscrición do 3 ao 15 de setembro en 
actividades@espazossonoros.org)

…Casa Arines, sede do Instituto Camões, Vigo.
Alicia González Permuy >> 20.30 horas

domingo 19 de setembro …///
…Igrexa da Madalena, Ribadavia.
Girovago & Rondella Family Theatre  >> 
19.00 horas
…Igrexa de Sta. M.ª da Régoa, Monforte de Lemos.
Silva de Sons >> 20.30 horas
…Museo Arqueolóxico Provincial de Ourense.
Alicia González Permuy>> 12.30 horas

sábado 25 de setembro …///
…A Ferrería Nova de Seoane, Folgoso do Courel.
Emilio Cao >> 18.30 horas

martes 28 de setembro …///
…MARCO, Vigo.
>>>  Obradoiro para facer dun xoguete un 
instrumento electrónico
Olaf Ladousse
De 18:00 – 20:00 horas
Máximo: 13 alumnos
Inscrición do 6 ao 24 de setembro en 
obradoiros@espazossonoros.org

mércores 29 de setembro …///
…CGAC, Santiago de Compostela.
>>> Obradoiro para facer dun xoguete un 
instrumento electrónico
Olaf Ladousse
De 18:00 – 20:00 horas
Máximo: 13 alumnos
Inscrición do 6 ao 24 de setembro en 
obradoiros@espazossonoros.org

xoves 30 de setembro …///
…Igrexa da Madalena, Ribadavia.
Murmel >> 12.00 horas

Calendario por Datas /// setembro

venres 1 de outubro …///
…Museo Histórico de Sargadelos, Cervo.
Murmel >> 12.00 horas

sábado 2 de outubro …///
…Museo do Mar, Vigo.
Murmel >> 19.00 horas 

domingo 3 de outubro …///
…Museo Arqueolóxico Provincial de Ourense.
Murmel >> 12.30 horas

venres 8 de outubro …///
…Casa  Núñez,  sede  da  Fundación  CIEC  (Centro 
Internacional  da  Estampa  Contemporánea), 
Betanzos.
Dona Rosa >> 20.30 horas
…Museo Histórico de Sargadelos, Cervo.
Xograresca >> 12.00 horas

sábado 9 de outubro …///
…Illa de San Simón, Redondela.
Dona Rosa  >>  19.00  horas  (Saídas  en  barco, 
infórmate en www.espazossonoros.org e 
www.fundacionilladesansimon.org)
…Novo ediÄcio do Museo de Pontevedra.
Xograresca >> 20.00 horas

domingo 10 de outubro …///
…Museo Arqueolóxico Provincial de Ourense.
Omega Brass Ensemble >> 12.30 horas

xoves 14 de outubro …///
…Igrexa da Universidade, Santiago de Compostela.
Oh! Trío >> 20.30 horas

venres 15 de outubro …///
…Ex-colexiata de Iria Flavia, Padrón.
Andrés Cea Galán >> 20.00 horas
(Ás 19.45 horas, charla sobre o órgano de Iria Flavia e visita 
guiada a cargo do profesor de música Andrés Díaz Pazos)
… Museo Histórico de Sargadelos, Cervo.
Oh! Trío >> 20.00 horas

sábado 16 de outubro …///
…Igrexa Parroquial  de Santa María  do Campo de 
Ribadeo.
Andrés Cea Galán >> 20.30 horas

xoves 21 de outubro …///
…Igrexa da Universidade, Santiago de Compostela.
Huelgas Ensemble >> 20.30 horas

venres 22 de outubro …///
…Novo ediÄcio do Museo de Pontevedra.
Ars Atlántica >> 20.00 horas

sábado 23 de outubro …///
…Illa de San Simón, Redondela.
Ensemble Oni Wytars >> 19.00 horas (Saídas en 
barco, infórmate en www.espazossonoros.org e 
www.fundacionilladesansimon.org)
…Igrexa  de  Santa  Mariña  (Igrexa  vella),  Xinzo  de 
Limia.
Ars Atlántica >> 18.30 horas

domingo 24 de outubro …///
…Illa de San Simón, Redondela.
La Cecchina  >>  19.00  horas  (Saídas  en  barco, 
infórmate  en  www.espazossonoros.org  e  www.
fundacionilladesansimon.org)

mércores 27 de outubro …///
…Café do Casino, Santiago de Compostela.
Escoitas arredor de… 
Amandine Beyer, Fernando Abreu e Xesús 
Valle >> 20.00 horas

venres 29 de outubro …///
…Igrexa da Madalena, Ribadavia.
Josephine Foster & Víctor Herrero Band >> 
20.30 horas
…Museo Histórico de Sargadelos, Cervo.
Quinteto “Nuestro Tiempo” >> 20.00 horas
…Casa  Núñez,  sede  da  Fundación  CIEC  (Centro 
Internacional  da  Estampa  Contemporánea), 
Betanzos.
Fervenzas Galegas >> 20.30 horas

sábado 30 de outubro …///
…Illa de San Simón, Redondela.
Josephine Foster & Víctor Herrero Band 
>>  19.00  horas  (Saídas  en  barco,  infórmate  en  www.
espazossonoros.org e www.fundacionilladesansimon.org)
…Igrexa do convento de Herbón, Padrón.
Wilbert Hazelzet e Harmonía ArtiÄciosa >> 
20.00 horas
… Novo ediÄcio do Museo de Pontevedra.
Fervenzas Galegas >> 20.00 horas

domingo 31 de outubro …///
…Museo Arqueolóxico Provincial de Ourense.
Quinteto “Nuestro Tiempo” >> 12.30 horas 
…Museo do Mar, Vigo.
Wilbert Hazelzet e Harmonía ArtiÄciosa >> 
20.30 horas 

Calendario por Datas /// outubro

A temática amorosa foi, de sempre, o principal 
motor  argumental,  e  moitas  veces  tamén 
creador,  das  máis  diversas  manifestacións 
artísticas,  a  música  entre  elas.  O  que  nos 
propón  este  título  é  precisamente  unha 
pequena  escolma de  cancións  amorosas  de 
diferentes  épocas  e  estilos,  compaxinando 
o  tradicional  e o máis  elaborado. As  frescas 
composicións  do  Cancioneiro de Palacio  e 
do Cancioneiro de Calabria, as violas de man 
de Luis de Milán e Alonso Mudarra,  o  laúde 
do inglés John Dowland, pezas tradicionais e 
arranxos de autores do século XX, así como 
poesías musicadas polos propios  intérpretes 
do poeta catalán Miquel Martí i Pol e do autor 
noruegués  Rolf  Egil  Moe,  mestúranse  nesta 
apaixonante  viaxe  de  amor  pola música  e  o 
tempo.

Arianna Savall: soprano e arpa doppia<<<
Petter U. Johansen: tenor, hardingfele, fídula e mandolina<<< 

…sábado 4 de setembro /// Torres de Mens, Malpica de Bergantiños >> 18.30 horas

Emilio Cao …///

Interseccións. A ollada de Novoneyra

Emilio Cao: voz e arpa<<<
Branca Novoneyra: recitado<<<
Carmen Rey: voz<<<
Manuel Gutiérrez: piano<<<

Espazos Sonoros réndelle a súa particular homenaxe a Uxío Novoneyra 
no ano en que se lle dedica o Día das Letras.
Da man de Emilio Cao ímonos desprazar a un lugar emblemático, un 
dos máis representativos exemplos do noso patrimonio  industrial, un 
espazo  particular  e  estreitamente  relacionado  coa  Ägura  do  poeta  e 
coa música que  escoitaremos:  a  Ferrería  de Seoane,  no  corazón da 
serra do Courel.

Alí collía Novoneyra o coche de liña para abandonar O 
Courel e alí era onde puña o pé na terra cando retornaba. 
Ás veces acudía tamén con seu pai para moer gran, ou ía 
ao bar que hai preto para manter longas conversas cos 
seus amigos.
Interseccións foi un proxecto conxunto entre Novoneyra 
e Cao, mestura de música e poesía, que se presentou 
en  diversos  espazos  da  xeografía  galega  e  que,  máis 
tarde, músico e poeta retomarían a través do proxecto 
discográÄco Interseccións/2, que quedaría inconcluso. 
Anos despois, Emilio Cao presenta en concerto algúns 
dos  poemas  de  Novoneyra  que  musicou  (Amiga, 
Alba e Delgada, Quen na outa tarde, Cain as follas), 
poemas rectiÄcados polo propio Novoneyra para seren 
gravados, así como outras músicas queridas polo poeta 
e  algunhas outras que  ían conÄgurar  aquel  inconcluso 
traballo  conxunto.  Ademais,  contaremos  coa presenza 

de Branca Novoneyra (Älla do escritor), bailarina e coreógrafa que vén 
de presentar o seu primeiro poemario.
Unha  tarde  na  que  recordaremos  a  Ägura  e  a  obra  dun  dos  máis 
importantes autores da nosa literatura e na que nos internaremos nun 
espazo sonoro natural, o Courel dos tesos cumes no lugar da Ferrería 
Nova.

…sábado 25 de setembro /// A Ferrería Nova de Seoane, Folgoso do Courel >> 18.30 horas 

Intervención poético-musical

www.emiliocao.com

www.ariannasavall.com

Arianna Savall e Petter Udland Johansen  …///

Viaggio d’amore
Unha viaxe de amor desde o Renacemento 
até os nosos días

Wilbert Hazelzet e Harmonía ArtiÄciosa …///

Harmonía ArtiÄciosa
Manuel Morales: frauta travesa barroca<<<
Baldomero Barciela: viola da gamba<<<
Diego Fernández: clave<<<

Wilbert Hazelzet: frauta travesa barroca<<<

Wilbert  Hazelzet  non  só  está  considerado 
como  un  dos  mellores  frautistas  barrocos  a 
nivel  internacional,  senón  tamén  como  unha 
autoridade  recoñecida  no  campo  da  frauta 
travesa barroca. Como solista forma dúo estable 
con  Jacques  Ogg  (clave/fortepiano),  e  con 
Joachim Held  (laúde),  así  como con diferentes 
agrupacións de cámara como London Baroque, 
Pasamezzo  Antico  Bilbao,  Fritsch  Quartett  de 
Leipzig, Musica Amphion de Holanda ou Music 
for a while.
É frauta solista da Amsterdam Baroque Orchestra 
(Ton Koopman) desde hai máis de trinta anos e 
participou en innumerables producións de radio 
e televisión en todo o mundo. 
Desta  volta  preséntanos,  en  primicia  para 
Espazos  Sonoros,  un  programa  no  que  tamén 
participan  membros  do  grupo  Harmonía 
ArtiÄciosa,  formado  polos  galegos  Diego 
Fernández,  Baldomero  Barciela  e  Manuel 
Morales,  con  obras  de  diferentes membros  da 
familia Bach.

…sábado 30 de outubro /// /// Igrexa do convento de Herbón, Padrón  >> 20.00 horas 
…domingo 31 de outubro /// Museo do Mar, Vigo >> 20.30 horas 

23

Fervenzas Galegas …///

…venres 29 de outubro /// Casa Núñez, sede da Fundación CIEC (Centro Internacional 
da Estampa Contemporánea), Betanzos >> 20.30 horas
…sábado 30 de outubro /// Novo ediÄcio do Museo de Pontevedra >> 20.00 horas 

Begoña Salgueiro: soprano<<<
Alejo Amoedo: piano<<<

Antonio Fernández Cid (1916-1995), crítico musical ourensán 
residente en Madrid, teimaba en crear unha recompilación de 
cancións galegas. Ese empeño levou á Deputación ourensá 
a encargar 12 composicións a algúns dos máis destacados 
autores dos anos 50. Desta iniciativa nace a colección Doce 
canciones gallegas,  dedicada  a  quen  concibiu  a  idea.  As 
pezas foron estreadas o 15 de 
xuño de 1951 en Ourense.
A  colección  intégrana  obras 
creadas a partir dos versos de 
varios autores galegos (Rosalía, 
Curros,  Risco  ou  Cabanillas, 
entre  outros)  musicados  por 
coñecidos  compositores  entre 
os  que  destacan  Mompou, 
Montsalvatge, Guridi, Toldrá ou 
Joaquín  Rodrigo.  A  iniciativa 
hai  que  situala  nun  certo 
renacer con carácter folclorista 
da  cultura  galega,  cara  aos 
anos 50, e non deixou de ser, 
malia  todo,  unha  conxunción 
feliz,  polo  anovador,  no  parco 
panorama cultural da Galicia da posguerra. 
Nesta ocasión as Doce canciones  serán  interpretadas pola 
soprano Begoña Salgueiro e o pianista Alejo Amoedo.

www.begonasalgueiro.com

Doce canciones gallegas

Ars Atlántica …///

Cantan tres reiseñores.
Música barroca española para unha, dúas e tres voces 
e arpa

…venres 22 de outubro /// Novo ediÄcio do Museo de Pontevedra >> 20.00 horas 
…sábado 23 de outubro /// Igrexa de Santa Mariña (Igrexa vella), Xinzo de Limia >> 18.30 horas 

Mercedes Hernández: soprano<<<
Magdalena Padilla: soprano<<<
Marta Infante: mezzosoprano<<<
Manuel Vilas: arpa de dúas ordes e dirección<<<

O canto do reiseñor está moi presente nun bo número 
de pezas vocais do barroco hispano, de aí o suxestivo 
título do programa. Unha pequena mostra da arte vocal 
española  do  século  XVII,  composta  por  pezas  sacras 
e  profanas  para  unha,  dúas  e  tres  voces  agudas  con 
acompañamento  de  arpa  de  dúas  ordes.  A  arpa  é  un 
instrumento de capital  importancia na práctica musical 
desta  época,  imprescindible  tanto  nas  capelas  das 
catedrais  coma  nas  compañías  de  teatro.  Moitas 
das  obras  do  programa  son  inéditas  e  proceden  de 
centros  musicais  tan  importantes  como  Santiago  de 
Compostela, Guatemala, Lima, Barcelona e Madrid. 
Ars Atlántica, é un grupo fundado e dirixido polo arpista 
compostelán  Manuel  Vilas,  un  dos  nosos  músicos 
máis  internacionais  e  recoñecidos  dentro  do  mundo 
da  música  antiga.  A  formación  está  especializada 
no  estudo  e  interpretación  da  música  española, 
portuguesa,  italiana  e  hispanoamericana  dos  séculos 
XVII  e  XVIII  e,  nesta  ocasión,  conta,  ademais  de  coa 
soprano Magadalena Padilla  e  a mezzosoprano Marta 
infante, coa soprano galega e solista do grupo Resonet, 
Mercedes Hernández.

Dona Rosa …///

Fados e cancións tradicionais

…venres 8 de outubro /// Casa Núñez, sede da Fundación CIEC (Centro 
Internacional da Estampa Contemporánea), Betanzos  >> 20.30 horas 
…sábado 9 de outubro /// Illa de San Simón, Redondela >> 19.00 horas 
Concerto producido en execución do Proxecto Creativa. 

Dona Rosa: voz e triángulo<<<
Ciro Bertini: acordeón<<<
Raul Abreu: guitarra portuguesa<<<
SoÄa Borges: percusión<<<

Nacida  en  1957  en  Lisboa,  Rosa  Francelina  Dias  Martins 
(artisticamente  coñecida  como  Dona  Rosa)  quedou  cega 
aos  catro  anos  por mor  dunha meninxite.  Como  a  familia 
non  gozaba  de moitos  recursos  económicos,  ela  tivo  que 
dedicarse a vender xornais e  lotería polas rúas, actividade 
que  acompañaba  co  seu  canto.  Descuberta  polo  artista 
multimedia austríaco André Heller, participou no programa 
da ORF  (a  televisión austríaca) Voces de Deus, co que se 
deu  a  coñecer.  En  2000  publicou  o  seu  primeiro  traballo 
discográÄco,  ao  que  sucedeu,  en  2003,  un  segundo, 
Segredos, que presentou ao vivo en máis de 200 concertos 
celebrados en 12 países europeos. O seu último traballo até 
o momento, Alma Livre, é do 2007.
Dona  Rosa  interpreta  fados  e  cancións  tradicionais  do 
seu  país  e  tamén  toca  o  triángulo.  Posuidora  dun  timbre 
peculiar  e  unha  voz  aguda,  a  intensidade  do  seu  canto  é 
acompañada en directo polo acordeón, a guitarra portuguesa 
e as percusións. Seguindo a liña marcada pola gran Amália 
Rodrígues, Dona Rosa súmase á  lista de grandes mulleres 
da  canción  de  Portugal:  Cristina  Branco,  Misia,  Mariza, 
Dulce Pontes ou Natalia Dos Anjos, entre outras.

http://www.myspace.com/rosadona
27

Andrés Cea Galán …///

Órgano <<<

Antonio de Cabezón: 
500 anos do seu nacemento

…venres 15 de outubro /// Ex-colexiata de Iria Flavia, Padrón >> 20.00 horas
(Ás 19.45 horas, charla sobre o órgano de Iria Flavia e visita guiada a cargo do profesor de 
música Andrés Díaz Pazos)
…sábado 16 de outubro /// Igrexa parroquial de Santa María do Campo de Ribadeo  
>> 20.30 horas 

O sevillano Andrés Cea, un dos organistas españois 
máis  internacionais, presenta dous programas de 
concerto que serán interpretados, respectivamente, 
no xa habitual espazo da ex-colexiata de Iria Flavia, 
en Padrón, e no menos coñecido órgano da igrexa 
de Santa María do Campo de Ribadeo.
Os  dous  programas  renden  homenaxe  a  un  dos 
máis  importantes  músicos  de  todos  os  tempos, 
Antonio  de  Cabezón,  cando  se  cumpren  os  500 
anos do seu nacemento. Porén, Andres Cea adapta 
cada programa ás singularidades do órgano en que 
vai ser interpretado e alterna as obras de Cabezón 
coas  doutros  organistas  españois  herdeiros  da 
súa  tradición,  como  Bruna  e  Correa  de  Araúxo, 
en  Iria Flavia, ou enfrontando a obra de Cabezón 
coa de Bach, a través dun itinerario imaxinario que 
pretende unir aos dous mestres ao tempo que pasa 
tamén por autores como Sweelinck, Buxtehude ou 
Scheidemann, en Ribadeo.
Unha oportunidade única para achegarse ao noso 
patrimonio  organístico  e  á  música  de  grandes 
organistas, da man dun dos mellores intérpretes de 
órgano contemporáneos.

www.aoramarchena.com

Anda jaleo
Cancións antigas españolas (Federico 
García Lorca e La Argentinita)

…venres 29 de outubro /// Igrexa da Madalena, Ribadavia >> 20.30 horas 
…sábado 30 de outubro /// Illa de San Simón, Redondela >> 19.00 horas 
Concerto producido en execución do Proxecto Creativa.

Josephine Foster: cante, baile, castañolas, arpa e guitarra<<<
Víctor Herrero: guitarra, cante e coros, guitarra portuguesa<<<
José Luis Herrero: baixo, coros, guitarra, guitarra portuguesa<<<
José Luis Rico: tambor rociero, cana rociera, percusións<<<

A colección de Canciones populares españolas 
recompiladas  e  harmonizadas  por  Federico 
García  Lorca  foi  censurada  en  tempos  de 
Franco,  pero  hoxe  en  día  a  súa  música 
sobrevive, aínda que dunha maneira vaga, no 
subconsciente do pobo español.
Inspirados  polas  cancións  de  Lorca  e  La 
Argentinita,  gravadas  en  1931,  a  cantante 
americana  Josephine  Foster  e  o  músico 
español  Víctor  Herrero  veñen  de  arranxar 
esta poética e rica colección para a súa nova 
banda acústica,  formada nos  tempos en que 
os  dous  vivían  na  serra  de  Granada.  Anda 
jaleo é a gravación en directo da súa versión 
das Canciones;  unha  celebración  visceral  da 
canción popular anónima e unha homenaxe á 
súa persistencia.

http://www.myspace.com/victorherrero
http://www.myspace.com/josephinefoster

Josephine Foster & Víctor Herrero Band …///

Silva de Sons …///

A viaxe do vicerrei. 
Unha recreación musical da viaxe de Pedro 
Antonio Fernández de Castro e Andrade, 
X conde de Lemos, ao Perú. 
Obras de Ribayaz, Gaspar Sanz, Santiago 
de Murcia, Antonio de Santa Cruz e 
Martin i Coll.

Roberto Santamaría: violín barroco<<<
Víctor Blanco: guitarra e arpa barroca<<<
Andrés Díaz:  guitarras  renacentista  e 
barroca, frauta<<< 

Eva Narejos: danza barroca<<<
Juan Jesús García: danza barroca<<<

En 1667, despois de ser nomeado XVII vicerrei do Perú 
por  Carlos  II,  Pedro  Antonio  Fernández  de  Castro  e 
Andrade,  X  conde  de  Lemos,  chega  á  cidade  de  Lima 
para  tomar  posesión  do  seu  cargo.  Entre  o  numeroso 
séquito viaxa un relixioso de 41 anos chamado Lucas de 
Ribayaz. Vén sendo o mestre de guitarra e arpa do novo 
vicerrei, quen leva no sangue o profundo amor da casa de 
Lemos polas artes.
Silva  de  Sons  recolle  ese  rico  repertorio  herdado  dos 
guitarristas  ibéricos e conforma con el  unha  recreación 
do  que  ben  puido  ser  escoitado,  e  practicado,  polo 
propio conde de Lemos. 
Sendo  a  danza  e  as  músicas  asociadas  a  esta  un 
elemento  central  nas  festas  e  celebracións  barrocas,  o 
programa pon en escena tres intérpretes facendo uso de 
instrumentos  orixinais,  acompañados  por  unha  parella 
de  bailaríns  especializados  no  repertorio  barroco.  O 
conxunto instrumental é a representación dunha pequena 
capela nobiliaria, como a que, de seguro, posuía o conde 
para  o  seu  lecer  privado.  Nela  combínanse  guitarras, 
violíns, violas de man e frautas, nunha mestura tímbrica 
moi  propia  do  barroco.  O  outro  elemento,  a  danza,  é 
recreado  por  dous  bailaríns,  especialistas  en  danza 
histórica, que cos seus  traxes de época executarán os 
principais bailes e pasos daquela época.

…sábado 18 de setembro ///  Igrexa do convento de Herbón, Padrón >> 20.00 horas  (Camiña 
connosco polo camiño portugués e a ruta do mar de Arousa e Ulla. Saída do convento de Herbón (Padrón) ás 
15.30 h. Máis información en páxina 54 ou en www.espazossonoros.org. Inscrición do 3 ao 15 de setembro en 
actividades@espazossonoros.org)
…domingo 19 de setembro /// Igrexa de Sta. M.ª da Régoa, Monforte de Lemos >> 20.30 horas 

http://www.evanarejos.com/
http://www.grupo1500.es/

Murmel …///

As tres bruxas
Lucía Vázquez: teclado e carillón<<<
Iolanda Zúñiga: pequenos instrumentos de percusión (güiro, crótalos, triángulo...)<<<
Sara Veneros: guitarra acústica<<<

Rabudas? si. Contestatarias? si. Malas? non. Home!...un chisco... Bruxas: rebeldes e molestas ao longo 
da historia. Unha historia na que se chegou a dubidar de se a muller tiña ou non tiña alma, se era humana 
ou animal...
Murmel son bruxas do século XXI con gañas de  facer unha homenaxe ás súas pobres e malpocadas 
devanceiras por medio do humor, da música, da palabra, do xesto...
Son peludas, son teimudas e debaixo da carapucha levan medos de risa, risas de medo, poesías celludas, 
conxuros fundamentais, bailes para desfacer tolemias e algunha que outra idea brillante...

Cantan,  bailan,  recitan  e  rin  evocando 
distintos estilos, dende a música medieval 
ata o ultratúmbico, para os cativos e para 
os que aínda conservan o seu recuncho 
de pequerrechos.
A  súa  música  concíbese  en  1996. 
Agora, por Än, están de parto.

http://www.myspace.com/
murmelbruxas

Ensemble Oculum …///

El ojo de Peñalosa
Obras de Peñalosa, Morales e 
Josquin des Prez

…venres 10 de setembro /// Mosteiro de San Clodio, Leiro  >> 20.00 horas 
…sábado 11 de setembro /// Igrexa de Sta. M.ª da Régoa, Monforte de Lemos >> 20.30 horas 

Gabriel Díaz: contratenor<<<
Christopher Watson: tenor<<<
Rupert Damerell: tenor<<<
Jesús García Aréjula: barítono<<<

O Ensemble Oculum é unha  formación vocal 
especializada  na  interpretación  de  música 
española  e  Åamenga  do  Renacemento.  Foi 
creada coa intención de recuperar o riquísimo 
repertorio  pertencente  aos  compositores 
españois dos séculos XV a XVII, repertorio que, 
pese ao  seu  recoñecemento a nivel mundial, 
mantén  aínda  xoias  ocultas  que  agardan  ser 
amosadas.
O  programa  de  hoxe  achéganos  á  coñecida 
como  idade dourada  da  música  ibérica,  o 
Renacemento,  da  man  de  dous  dos  seus 
primeiros  mestres,  Francisco  de  Peñalosa  e 
Cristóbal  de  Morales,  acompañados  nesta 
ocasión por outro dos grandes compositores 
de todos os tempos, o Åamengo Josquin des 
Prez.

…xoves 30 de setembro /// Igrexa da Madalena, Ribadavia >> 12.00 horas 
…venres 1 de outubro /// Museo Histórico de Sargadelos, Cervo >> 12.00 horas 
…sábado 2 de outubro /// Museo do Mar, Vigo >> 19.00 horas 
…domingo 3 de outubro /// Museo Arqueolóxico Provincial de Ourense >> 12.30 horas 



Mano  Viva: o boneco de cinco dedos 
que camiña

…xoves 16 de setembro /// Casa Arines, sede do Instituto Camões, Vigo >> 19.00 horas
…venres 17 de setembro /// Museo Histórico de Sargadelos, Cervo >> 12.30 horas 
…sábado 18 de setembro /// Novo ediÄcio do Museo de Pontevedra >> 12.30 horas 
…domingo 19 de setembro /// Igrexa da Madalena, Ribadavia >> 19.00 horas 

34

Girovago & Rondella Family Theatre …///

Girovago e Rondella Family Theatre forman unha 
das poucas familias de artistas da Italia contem-
poránea.  A  compañía  nace  en  1987  cando,  tras 
diversas  experiencias  de  mimo,  música  e  artes 
aplicadas,  Girovago  e  Rondella  se  coñecen  en 
Rodas. Desde ese momento, e durante sete anos, 
representan  os  seus  espectáculos  nas  illas  gre-
gas e na costa turca, transformándose en Family 
Theatre ao naceren os seus Ällos, Rugiada, Timo-
teo e Tommaso, que atoparían tamén o seu lugar 
no escenario. Os seus espectáculos son  innova-
dores e evolucionaron converténdose nunha reali-
dade particular, sen parangón con outros artistas 
de rúa. Foron gañadores do Festival de Atripalda 
e convertéronse na imaxe para a RAI do Festival 
de Certaldo.
En Espazos Sonoros van presentar o espectáculo 
Mano Viva: o boneco de cinco dedos que camiña. 
É unha obra tan áxil coma o boneco/man prota-
gonista. As pernas resultan o compoñente secre-
to do artefacto, dotadas de xeonllo e pé que  lle 
permiten articularse con moitísima plasticidade. O 
resultado é unha fascinante aventura baseada en 
acrobacias e situacións divertidas.

h t t p : / / w w w . y o u t u b e . c o m /
watch?v=uC3bYnsLWM4

Matías González: bandoneón<<<
Vera Pavlova: piano<<<
Marcelo González: violín<<<
Romain Lecuyer: contrabaixo<<<
Guillermo Vaháosla: guitarra eléctrica<<<

Quinteto “Nuestro Tiempo” …///

A música de Astor Piazzolla

Astor  Piazzolla  (1921-1992)  non  é  só 
o  compositor  de  tango  máis  célebre 
do  mundo,  senón  tamén  un  autor 
cultivado  por  notables  concertistas, 
músicos  de  jazz,  conxuntos  de 
cámara  e  orquestras  sinfónicas  de 
todo o planeta. A pesar do  furor que 
causa a súa creación, son poucos os 
grupos  que  interpretan  esas  obras 
respectando o formato orixinal da súa 
música para quinteto.
Nesta  ocasión,  o  Quinteto  Nuestro 
Tiempo  recupera  a  obra  de  Piazzola 
propoñendo un percorrido a través do 
xénero do tango e da música composta 
por  este  autor,  interpretando  unha 
variada  selección  das  súas  obras, 
segundo os seus arranxos orixinais.

h t t p : / / w ww . y o u t u b e . c o m /
watch?v=UP6JUVC0E68

Alicia González Permuy …/// 

Piano <<<

Música para piano de compositores 
galegos: Marcial del Adalid, Rosita García 
Ascot, Jesús Bal y Gay e Andrés Gaos

…sábado 18 de setembro /// Casa Arines, sede do Instituto Camões, Vigo >> 20.30 horas 
…domingo 19 de setembro /// Museo Arqueolóxico Provincial de Ourense >> 12.30 horas 

Un  programa  de  música  para  piano  integrado 
por  obras  dalgúns  dos  compositores  galegos 
máis  importantes  dos  séculos  XIX  e  XX. Nel  imos 
poder  comprobar  a  ampla  variedade  de  estilos 
que abranguen entre os diversos autores, dende o 
romanticismo de Marcial del Adalid, até a  linguaxe 
máis  innovadora de Jesús Bal y Gay. A pesar das 
diferenzas entre eles, a todos os caracteriza un gran 
interese pola música tradicional galega, interese que 
en maior ou menor medida se ve reÅectido na súa 
obra. Un patrimonio musical que pretende recuperar 
para o público este singular programa de concerto.

…venres 29 de outubro /// Museo Histórico de Sargadelos, Cervo  >> 20.00 horas 
…domingo 31 de outubro /// Museo Arqueolóxico Provincial de Ourense >> 12.30 horas 

Oh! Trío. Proxecto acústico …///

O Cancionero Gallego de  E. 
M. Torner y J. Bal y Gay

Antonio Bravo: guitarra acústica<<<
Germán Díaz: zanfona<<<
Diego Martín: percusións<<<

“E o que teñen que faguer todos aquiles que arelen ser 
músicos galegos, é s’introducir na i-alma da nosa música 
popular (...) para atenguir as íntimas esencias do lirismo 
galego e con eles construir unha música universal.”

(Discurso sobre la música 
popular gallega  (ca.1930), 
Jesús Bal y Gay)

Oh!  Trío  é  unha  formación 
que  ten  menos  dun  ano  de 
existencia, aínda que os seus 
compoñentes  coñécense  e 
veñen  colaborando  xuntos 
en distintas formacións como 
Rao Trío, Brigada Bravo & Díaz 
ou  Marisco  Fresco.  Oh!  Trío 
presenta o seu novo proxecto 
acústico baseado en melodías 
tradicionais  do  Cancionero 
Gallego de Torner e Bal y Gay.
Despois  dun  traballo  de 
selección entre os centenares 
de  melodías  que  ofrece  esta 
obra,  Oh!  trío  propón  unha 

recreación de melodías galegas desde o prisma do jazz e a 
improvisación.

…xoves 14 de outubro /// Igrexa da Universidade, Santiago de Compostela >> 20.30 horas 
…venres 15 de outubro /// Museo Histórico de Sargadelos, Cervo  >> 20.00 horas 

Omega Brass Ensemble …///

Música para quinteto de metais

Ramón Llátser: trompeta<<<
Fernando Rey: trompeta<<<
Benjamín Iglesias: trompa<<<
Iago Ríos: trombón<<<
Jonathan Vázquez: tuba<<<

Os MEtais de GAlicia é un dos proxectos musicais 
máis  interesantes  e  inquedos  dos  últimos  anos 
en  Galicia.  Esta  formación  nace  en  2008  por 
iniciativa de cinco músicos profesionais, todos eles 
instrumentistas  de  vento-metal,  coa  intención  de 
difundir e pular por este tipo de instrumentos e pola 
música para eles composta.

…venres 17 de setembro /// Pazo de San Isidro, Mondoñedo  >> 20.30 horas 
…domingo 10 de outubro /// Museo Arqueolóxico Provincial de Ourense >> 12.30 horas 

www.germandiaz.net

 www.myspace.com/omegabrassensemble

Omega  Brass  Ensemble  interpreta  nos  seus 
concertos  obras  estilisticamente  moi  variadas, 
dando  a  coñecer  todo  tipo  de  repertorio  cun  aire 
ameno e desenvolto.
O programa  estará  composto  por  obras  de Bach, 
Enrique  Crespo,  Pachelbel,  Mozart,  ou  o  galego 
Juan Montes, entre outros.

Ensemble Oni Wytars …///

Mediterraneum
O mundo da improvisación no medievo, entre Oriente e Occidente

Belinda Sykes: canto<<<
Peter Rabanser: canto, oud, gaitas, chalumeau<<<
Riccardo DelÄno: arpa<<<
Marco Ambrosini: viola a chiavi (nyckelharpa)<<<
Katharina Dustmann: davul, zarb, bendir<<<

…sábado 23 de outubro /// Illa de San Simón, Redondela >> 19.00 horas

Mediterraneum, un programa que xira en torno ao mar Mediterráneo, un mar que recibiu numerosos nomes 
ao longo dos séculos, procedentes das diferentes culturas que se asentaron nel. Destes nomes, talvez o máis 
descritivo sexa Mare Nostrum, xa que até os nosos días este mar foi lugar para a coexistencia das culturas 
oriental e occidental. 
Mais non só os cruzados e os peregrinos navegaron as súas augas, tamén para as diversas artes o Mediterráneo 
foi canle de intercambio. Durante a Idade Media foron moitos os artistas que o atravesaron para descubrir o 
até daquela descoñecido Oriente, traendo consigo, na volta a Europa, poesía, música e instrumentos musicais 
procedentes doutras culturas.

Este  programa  ofrécelle  ao  ouvinte  unha 
pasaxe por músicas de diferentes épocas, 
tomando  sempre  como  referencia  e 
argumento o mar Mediterráneo, levados da 
man dun grupo de músicos con diferente 
procedencia e formación que sorprenderán 
pola súa característica forma de interpretar 
a música antiga. 
O virtuosismo do grupo Oni Wytars, unido 
a  uns  singulares  arranxos,  deixa  paso 
a  un  son  anovador  e  vivo  onde  a música 
serve  de  nexo  entre Oriente  e Occidente, 
entre a tradición, o pasado e o presente. A 
curiosidade polo novo e a busca de raíces 
comúns  na  tradición  serven  de  elemento 
que amalgama este programa.

www.oniwytars.de

La Cecchina …///

Florencia, outubro de 1600. Os Medici celebran 
no palacio Pitti  as  vodas de María de Médici  e 
mais  o  rei  Enrique  IV  de  Francia.  Para  festexar 
o  acontecemento  represéntase  L’Euridice, 
de  Jacopo  Peri,  ante  unha  pequena  e  selecta 
audiencia  duns  200  invitados.  A  noite  da 
representación  o  mesmo  compositor,  Peri, 
interpreta  o  papel  de  Orfeo  canda  a  famosa 
familia de músicos coñecida como os Caccini. 
La Cecchina  é  unha  formación  creada  en  1999 
no  seo  da  Schola  Cantorum  Basiliensis,  onde 
todos  os  seus  compoñentes  se  especializaron 
en música antiga. O seu nome rende homenaxe 
á  cantante  e  compositora  Francesca  Caccini, 
integrante daquela musical familia.
O programa  intenta  recrear, mediante  a música 
da  propia  familia  Caccini  e  doutros  autores  da 
época, o ambiente festivo que debeu rodear esta 
celebración.  A  parte  instrumental  do  programa 
está  presidida  pola  que  foi  a  melodía  máis 
coñecida en Florencia en torno a 1600, L’aria di 
Firenze,  tamén  coñecida  como  Ballo del Gran 
Duca,  obra  que  chegou  a  considerarse  himno 
da cidade e da que existen centos de variacións 
escritas polos máis coñecidos compositores.

Ana Arnaz: soprano<<<
Liz Rumsey: lirone e viola de gamba<<<
María Ferré: laúde e guitarra barroca<<<
Vincent Flückiger: tiorba<<<

Florencia 1600

…domingo 24 de outubro /// Illa de San Simón, Redondela >> 19.00 horas

www.anaarnaz.com

Trío Erkel …///

Marta Sancho: 
clarinete<<<
Blanca Palomar: 
piano<<<
Marta Vélez: 
violín<<< O Trío Erkel, fundado en setembro de 2008, toma o seu nome do 

compositor László Erkel, profesor de piano de Béla Bartók, autor 
este último de Contrastes, a obra que se conÄgura como punto 
de referencia para o traballo da agrupación e unha das que se 
interpretan no programa.
Formado  por  tres  mozas  profesoras  dos  conservatorios  de 
música  de  Vigo,  o  traballo  do  grupo  vén  avalado  pola  súa 
ampla experiencia e formación. O seu obxectivo fundamental é 
interpretar e dar a coñecer a integral das obras escritas para este 
conxunto de instrumentos (violín, piano e clarinete), e presentar 
unha  alternativa  ás  programacións  habituais  nas  salas  de 
concerto, achegando ao público obras e sonoridades musicais 
pouco correntes.
No programa de hoxe poderemos escoitar, ademais da obra de 
Bartók, a Suite para violín, clarinete e piano, Op. 157-b de Darius 
Milhaud e o trío para a mesma instrumentación de Khachaturian.

Obras para trío de clarinete, piano e violín 
de Bartók, Darius Milhaud e Khachaturian

…sábado 11 de setembro /// Casa Arines, sede do Instituto Camões, 
Vigo >> 20.30 horas 
…domingo 12 de setembro /// EdiÄcio de ferrerías, Museo Naval, 
Arsenal de Ferrol >> 12.30 horas 

42



44 45

Patricia Rejas Suárez …///

Fortepiano <<<

…sábado 4 de setembro /// Casa Arines, sede do Instituto Camões, Vigo >> 20.30 horas 
…domingo 5 de setembro /// /// EdiÄcio de ferrerías, Museo Naval, Arsenal de Ferrol >> 
12.30 horas

Patricia Rejas, profesora de piano do Conservatorio 
Superior  de  Música  de  Vigo,  é  unha  das  poucas 
intérpretes especializadas en instrumentos históricos 
de  tecla,  especiÄcamente  na  interpretación  do 
repertorio  para  fortepiano,  un  dos  antecesores  do 
piano tal e como o coñecemos hoxe.
Vainos presentar un programa de música española 
do último terzo do século XVIII no que poderemos 
asistir á estrea absoluta de obras dos organistas e 

Xograresca …///

Cantos e relatos das tres culturas

…venres 8 de outubro /// Museo Histórico de Sargadelos, Cervo  >> 12.00 horas 
…sábado 9 de outubro /// Novo ediÄcio do Museo de Pontevedra >> 20.00 horas

María Giménez: canto e percusión<<<
Andrés Díaz Pazos: viola de man e frautas 
renacentistas<<<
Diego Rojo Garrido: laúde<<<
Charo Pita: canto e narración<<<

Xograresca  presenta  un  programa  de músicas 
e  historias  contadas  da  man  da  cantante 
e  actriz  Charo  Pita,  unhas  músicas  que, 
malia  pertenceren  a  tres  culturas  separadas 
irremisiblemente  ao  Änal  da  Idade  Media,  a 
cristiá,  a  xudía  e  a  musulmá,  compartiron  e 
intercambiaron  repertorio  grazas  aos  arranxos 
dos  compositores  renacentistas  e  á  maxia  da 
tradición oral. 
Os  músicos  integrantes  do  grupo  Xograresca 
posúen  unha  formación  musical  especializada 
en música antiga e  tradicional e  interpretan os 
seus  programas  tanguendo  instrumentos  de 
época con técnicas orixinais.

Estrea de obras dos compositores 
Joaquín Beltrán e Basilio de Sessé y Beltrán

compositores zaragozanos Joaquín Beltrán e Basilio 
de Sessé y Beltrán, tío e sobriño respectivamente. 
O  programa  inclúe  tamén  obras  de  varios  dos 
compositores máis afamados daquela época, como 
Manuel Blasco de Nebra ou Antonio Soler.
Nesta interpretación será empregado un fortepiano 
réplica dun instrumento creado polo alemán Johann 
Andreas Stein arredor de 1780.

Dirección Paul Van Nevel<<<

Retratos musicais de pintores do Renacemento
Lucas Cranach o Vello (1472 – 1553)

O emblemático Huelgas Ensemble, dirixido por Paul Van Nevel, estrea 
en España esta produción pertencente ao ciclo de Retratos muscais de 
pintores do Renacemento, no que se exploran as relacións existentes 
entre música e arte neste tempo.
Resulta  tan  suxestivo  preguntarse  que  escoitaban  os  pintores  do 
Renacemento e que pintores lles gustaban aos seus músicos, como 
diversas  poden  ser  as  respostas.  O  programa  pretende  establecer 
unha,  na  medida  do  posible,  congruente  relación  biográÄca  entre 
diferentes artistas, polo que a música que se escoitará procede do 
contorno inmediato dos pintores retratados neste ciclo.
En  concreto,  a  vida  de  Lucas Cranach  amosa  de maneira  especial 
o  mundo  do  Renacemento  alemán.  Augsburg  e  Wittenberg  (o  sur 
católico  fronte  á  Alemaña  central  reformada),  representan  dous 
mundos  opostos  no  relixioso  e  no  cultural.  Lucas Cranach  habitou 
as  dúas  cidades,  o  que  lle  permitiría  asumir  ambas  as  culturas  e 
plasmalas na súa obra. Desta maneira o programa explora no mundo 
de Cranach para  reÅectir  asemade as dúas  veciñas,  ao  tempo que 
diferentes,  culturas.  Cancións  alemás,  extractos  de misas, motetes 
de  Ludwig SenÅ,  Thomas Stoltzer,  Ludwig Daser  e  Johann Walther 
e  obras  dos  grandes  cancioneiros  dos  humanistas,  coleccionistas 
de  música,  Arndt  von  Aich,  Nicolaus  Apel  e  o  magister  Leopold, 
compoñen este magníÄco programa.

www.huelgasensemble.be

…xoves 21 de outubro /// Igrexa da Universidade, Santiago 
de Compostela >> 20.30 horas

Huelgas Ensemble …///

Peiwoh. Cantos do norte e do sur
Unha creación mediterránea inspirada

nunha lenda taoísta

Arianna Savall: soprano, arpa celta e arpa barroca tripla<<<
Petter U. Johansen: tenor, hardingfele e mandolina<<<
Sveinung Lilleheier: dobro e guitarra acústica<<<
Miquel Angel Cordero: contrabaixo<<<
David Mayoral: percusións<<<

Arredor da  lenda china que narra o nacemento da 
arpa mercé ao bardo Peiwoh, alegoría da «arte como 
acto  sagrado»,  Arianna  Savall  propón  unha  viaxe 
musical a través da xeografía e o tempo. Alternando 
páxinas  da  música  tradicional  (melodías  sefardís, 
catalás,  españolas,  celtas  e  incluso  norueguesas) 
e composicións propias, a cantante e arpista crea 
un  universo  sonoro  e  poético  eminentemente 
persoal,  mesturando  con  asombrosa  naturalidade 
as  prácticas musicais  adquiridas  ao  longo da  súa 
carreira  cunha  diversidade  excepcional  e  que 
abrangue todas as músicas.
Ademais,  a  cantante  xuntou  arredor  seu  uns 
músicos excepcionais, do norte e do sur, xurdidos 
tamén eles de horizontes estéticos moi diferentes, 
pero  virtuosos  no  paso  dunha  estética  a  outra. 
Agrupados  como  Hirundo  Maris  (denominación 
latina  da  andoriña  de  mar),  o  grupo  revélase 
totalmente  Äel  ao  seu  nome,  pasando  dun 
continente  a  outro,  dunha  época  a  outra  cunha 

felicidade constante, creando para cada peza unha 
atmosfera  de  mil  reÅexos  perfectamente  deÄnida, 
coa constante desa calor mediterránea que  forma 
parte do patrimonio musical  irredutible de Arianna 
Savall.  Nunha  época  na  que  non  deixamos  de 
interrogarnos sobre as pontes entre os  repertorios 
musicais,  entre  as  prácticas  cultas  e  os  legados 
inmemoriais das tradicións orais, atopámonos ante 
unha orixinalidade excepcional e ante unha calidade 
musical irreprochable.

Hirundo Maris …///

…venres 3 de setembro /// Igrexa de San Domingos de Bonaval, 
Santiago de Compostela  >> 20.00 horas

www.ariannasavall.com

Amandine Beyer: violín barroco<<<
Fernando Abreu: clarinete e clarinete baixo<<<
Xesús Valle: paisaxe sonora dixital<<<

Presenta: Anxo Quintela

Espazos Sonoros estrea formato con esta singular 
cita no Casino de Santiago.
Nun contexto distendido, desenfadado e  informal, 
coa  comodidade  de  escoitar  música  en  directo, 
case  coma  se  estivésemos  no  salonciño  da  nosa 
casa, emprendemos esta serie de escoitas arredor 
de diversos intérpretes e personalidades do mundo 
da música. Neste caso contamos coa presenza de 
Amandine Beyer, unha das violinistas especializadas 
en interpretación de música barroca máis aclamadas 
e  recoñecidas en  todo o mundo, e do polifacético 
clarinetista  Fernando  Abreu,  acompañado  polo 
paisaxista sonoro dixital Xesús Valle.
Cunha  posta  en  escena  mínima,  sen  distancias 
entre intérprete e público, nun ambiente íntimo e da 
man  dun  presentador,  o  xornalista  Anxo Quintela, 
gozaremos dun serán de música e entrevistas que, 
lonxe dos estereotipos máis comunmente aplicados 
á música clásica, nos achegará a estilos musicais 
e  artistas  ben  distintos,  tendendo  ademais  novas 
pontes entre estes e o público.
Bach  e  a  música  electroacústica  danse  a  man, 
apetéceche?

www.amandinebeyer.com
http://www.myspace.com/xesusvalle
http://www.myspace.com/ferabreu

…mércores 27 de outubro /// Café do Casino, Santiago de Compostela >> 20.00 horas

Escoitas arredor de…
Amandine Beyer, Fernando Abreu e Xesús Valle …/// 

Outras actividades >>

Obradoiro para facer dun xoguete un instrumento 
electrónico
Olaf Ladousse …/// 

O doorag (xoguete modiÄcado) é un instrumento musical electrónico baseado no proceso chamado “circuit-
bending”, que consiste en alterar o circuíto electrónico de baixa voltaxe dun xoguete. É doado de realizar 
e  non  ten  risco  de  electrocución  xa  que  se  traballa  con  correntes  de  entre  6  e  9  voltios.  Empréganse 
elementos de pequeno tamaño e un soldador de estaño faise imprescindible.
Trátase de abrir, inspeccionar e fedellar con xoguetes para, a partir deles, construír instrumentos musicais 
de carácter único. 

…martes 28 de setembro /// MARCO, Vigo >> 18.00 – 20.00 horas
…mércores 29 de setembro /// CGAC, Santiago de Compostela 
>> 18.00 – 20.00 horas

Requisitos para participar:
Os participantes deben estar capacitados para manexar ferramentas.
Máximo: 13 alumnos.
Idade mínima: 14 anos.
Material que ten que traer o alumno: un ou máis vellos xoguetes que teñan son e funcionen con pilas, 
pilas para ese xoguete, desaparafusador, alicates e, se é posible, un soldador.

Olaf Ladousse recalou en Madrid en 1992, logo de estudar deseño industrial en París e México. Ilustrador 
e debuxante de banda deseñada, desenvolveu paralelamente a súa actividade como músico da man das 
Solex e Os Cabalos De Düsseldorf (LCDD). Froito da mestura entre o deseño, a música e o debuxo naceron 
instalacións  e  performances  sonoras  con  instrumentos  da  casa  e  forte  carga  gráÄca.  Tamén  imparte 
obradoiros para difundir o que el mesmo chama “a arte da chafallada electroacústica” baseada na teoría 
exposta no seu manual Sopa de ortigas.

www.olaÅadousse.com

<<  Outras actividades 

…sábado 18 de setembro /// Saída do convento de Herbón (Padrón) ás 15.30 h. 
Inscrición do 3 ao 15 de setembro en actividades@espazossonoros.org
(Tras a camiñada, concerto do grupo Silva de Sons, ás 20.00 h., no convento de 
Herbón)

Conta  a  lenda  que  os  discípulos  de  Santiago  o 
Maior  trouxeron  por  mar  o  seu  corpo  a  Galicia, 
logo da súa execución en Xerusalén, no ano 44. A 
barca que o transportaba entraría pola ría de Arousa 
até  a  desembocadura  do  río  Ulla,  e  chegaría  a 
Padrón, vila cuxo nome fai precisamente referencia 
ao pedrón  (pedra)  onde  se  amarrou  a  barca.  Esa 
pedra  non  é  senón  unha  antiga  ara  romana  que 
aínda se conserva na igrexa parroquial de Santiago 
daquela  localidade. Esta ruta, denominada do mar 
de Arousa e Ulla, conÅúe en Padrón con outra das 
seguidas polos peregrinos a Compostela, o camiño 
portugués, para xuntas continuaren até a cidade do 

Espazos Sonoros polo camiño portugués e a ruta 
do mar de Arousa e Ulla…///

Non esquezas:
_Calzado cómodo para camiñar
_Unha botella de auga
_Unha gorra para o sol
_Un impermeable por se chove
_Chocolate e unha mazá

Percorrido: 10 km aprox.
Duración da camiñada e visita a Padrón: 4 horas aprox.

apóstolo tras atravesar Iria Flavia, A Escravitude, O 
Milladoiro e A Rocha Vella.
Espazos  Sonoros  emprende  así  a  súa  particular 
viaxe  iniciática cunha xornada de camiño que nos 
levará  desde  o  convento  de  Herbón  até  Padrón, 
pasando  por  Iria  Flavia  e  visitando,  xa  na  vila  na 
que di a tradición que predicou o Apóstolo, a igrexa 
de Santiago e a ermida do Santiaguiño do Monte. 
Finalmente  regresaremos  de  novo  ao  punto  de 
partida, en Herbón, para presenciar alí un concerto 
de música e danza barroca a cargo do grupo Silva 
de Sons.

<<  Outras actividades 



Espazos ...2010 >>

www.espazossonoros.org

Igrexa de San Domingos de Bonaval
Santiago de Compostela (A Coruña)

…venres 3 de setembro << Hirundo Maris >> 20.00 horas

A igrexa de San Domingos de Bonaval está situada 
no  antigo  convento  dominico  do  mesmo  nome. 
A  súa  fundación  atribúese  a  san  Domingos  de 
Guzmán, quen no ano 1219 peregrinou a Santiago 
de Compostela. 
Unha  fermosa  testemuña  da  importancia  da 
construción  deste  ediÄcio  atopámola  na  obra  do 
trobador  compostelán  Bernal  de  Bonaval,  que  se 
expresaba así nunha das súas cantigas de amigo: 
“Diss´a fremosa en Bonaual assy:/ !Ay Deus! ¿hu e 
meu amigo d´aqui,/ de Bonaual?/ Cuyd´eu coitad´e 
no seu coraçon,/ porque non foy migo na sagraçon 
de Bonaual…”
O  actual  templo  é  froito  da  adición  estilística  de 
diversos  séculos.  O  corpo  central  data  do  XIII 
e  amósanos  unha  das  primeiras  experiencias 
arquitectónicas salientables das ordes mendicantes 
en Galicia.
A partir do século XV o mosteiro aparece xa co título 
de San Domingos e atópase baixo o padroado da 

Igrexa de Santa María da Régoa

…sábado 11 de setembro << Ensemble Oculum >> 20.30 horas
…domingo 19 de setembro << Silva de Sons >> 20.30 horas 

A igrexa, situada nas abas do monte San Vicente, en Monforte 
de Lemos, foi o templo do antigo convento dominico de San 
Xacinto,  fundado  polos  VII  condes  de  Lemos,  don  Pedro 
Fernández de Castro e dona Catalina de la Cerda y Sandoval, 
vicerreis de Nápoles. Hoxe en día acolle a parroquia de Santa 
María da Régoa, situada antigamente na praza de España e 
derrubada no século XIX.
O  templo  ergueuse  no primeiro  cuarto do  século XVII.  Ten 
nave  rectangular  cuberta  por  un  importante  artesoado  en 
policromía, de escasa  representación en Galicia. O espazo 
do  presbiterio  cúbreo  unha  cúpula  decorada  con  motivos 
heráldicos e simbólicos, de grande clasicismo, que contrasta 
co  importante  retablo  barroco,  obra  de  Benito  González 
Riobó. 
Moi  interesante  resulta o seu órgano barroco de principios 
do século XIX. Nunha inscrición na parte traseira da caixa de 
ventos pódese ler que se construíu sendo prior o padre frei 
Juan Hernández e que o autor  foi o mestre  lucense Pedro 
Méndez, en tempos “de la Revolución de la Francia”. É lóxica 
a presenza deste órgano xa que a igrexa parroquial formou 
parte dun convento e alí era necesario para acompañar as 
misas e os oÄcios das horas.

* Texto redactado coa colaboración de César Carnero

Monforte de Lemos  (Lugo)

casa de Altamira. Desa época data a gótica capela 
maior, de notable beleza, a cal garda catro sepulcros 
medievais que corresponden a varios membros da 
poderosa casa nobre. Da primeira metade do XVII 
é  a  capela  de  san  Xacinto,  construída  segundo  o 
proxecto de Gaspar  de Arce,  con  formas  clásicas 
en  casetóns  na  cúpula,  e  a  Capela  do  Rosario, 
iniciada en 1635 por Bartolomé Fernández Lechuga, 
que garda no seu interior un importante retablo do 
século XVIII.
Na  fachada,  xa  en  estilo  neoclásico,  destacan  os 
escudos dos Altamira e entrañables imaxes góticas: 
a Virxe co neno, Åanqueada por san Pedro e santa 
Catarina.
Na  actualidade  a  igrexa  non  ten  culto,  excepto 
polo que  respecta á capela do Pilar,  e dá acubillo 
ao  Panteón  de  Galegos  Ilustres,  onde  descansan 
Äguras  tan  insignes  como  Rosalía  de  Castro, 
Castelao,  Alfredo  Brañas,  Ramón  Cabanillas  e 
Francisco Asorey.

Pazo de San Isidro

O  conxunto  do  pazo  de  San  Isidro 
localízase no  rural  barrio do Couto de 
Outeiro,  dende  onde  se  goza  dunha 
impresionante  vista  sobre  o  val  de 
Mondoñedo.
Está conformado polo ediÄcio principal, 
un gran pombal e mais unha capela. É o 

pazo rústico máis grande da comarca e 
posúe a peculiaridade de ter a fachada 
e  a  portada  principal  ocultas  no  lugar 
máis  recóndito  do  conxunto,  un  trazo 
tipicamente  galego  que  entronca  coa 

…venres 17 de setembro << Omega Brass Ensemble >> 20.30 horas 

Mosteiro de San Clodio

…venres 10 de setembro << Ensemble Oculum >> 20.00 horas

Mondoñedo (Lugo) Leiro (Ourense)

San Clodio é un mosteiro á beira do ría Avia, no concello de Leiro, en plena 
comarca vinícola do Ribeiro.
Aínda que os documentos máis antigos  falan da súa adhesión á  reforma 
cisterciense  no  1151,  as  orixes  do  cenobio  encádranse  con  certeza  na 
Galicia altomedieval, como sucede con moitos outros mosteiros galegos. 
O período de esplendor do mosteiro enmárcase entre os séculos XII e XIII, 
grazas ás rendas da produción vitivinícola e ao rol de centro dinamizador da 
cultura e a economía da zona.
Da construción orixinal só se conserva a  igrexa do século XIII, de planta 
basilical románica, pero con sobriedade cisterciense nas súas formas. Na 
fachada destaca a portada románica de arquivoltas e motivos xeométricos.
O mosteiro conserva dous interesantes claustros. O máis antigo, do último 
terzo  do  XVI,  de  planta  cadrada  e  dous  corpos,  garda  relación  co  de 
Ribas de Sil. O procesional, ediÄcado por Pedro de la Sierra, busca a súa 
inspiración no claustro da Compañía, en Monforte.
Como  aconteceu  con  moitos  outros,  coa  exclaustración  de  Mendizábal 
entrou  en  decadencia  e  abandono,  até  que  no  XIX  volveu  ser  habitado 
novamente, desta  vez por monxes beneditinos procedentes do mosteiro 
de Samos.
No interior encóntrase a caixa dun fermoso órgano barroco que, segundo 
as  fontes,  foi  pintada  e  dourada  no  1774  ou  no  1775,  un  período  de 
moita actividade para o mundo do órgano en Galicia, ao parecer, dada a 
cantidade de exemplares que datan desa época. O teclado, orixinal, é de 
corenta e cinco  teclas, con oitava curta e dezanove  rexistros partidos, é 
dicir, dez para a man dereita e nove para a esquerda. Boa parte da tubaxe 
probablemente se perdese.
O conxunto foi abandonado polos monxes a Änais do XX debido á ameaza 
de  derrubamento.  Tras  este  novo  cambio  e  despois  dunha  restauración 
pasou a converterse en hotel-parador.

inÅuencia cisterciense nestas terras.
Sábese  que  se  rematou  de  construír  no  1656,  e 
que  deu  acubillo  ás  monxas  concepcionistas  até 
o  seu  traslado  ao  convento  da  Concepción,  en 
1707, debido a que o deteriorado estado do ediÄcio 
facía  temer  un  derrubamento.  Tras  o  paso  das 
monxas o pazo  tivo numerosos donos até quedar 

abandonado, chegando incluso 
a estar a piques de desaparecer.
Unha  ponte  e  unha  calzada 
que se conservan moi preto do 
pazo  recórdannos  a  existencia 
da vila  tardorromana de Val de 
Brea  ou  Vallibria.  De  feito,  no 
mesmo  asentamento,  segundo 
documentos  antigos,  habería 
unha  antiga  torre  vella  que 
puidera  aínda  quedar  como 
resto  nos  sorprendentemente 
grosos  e  antigos  muros  que 
se encontran baixo o Salón do 
Trono.
Logo  de  varias  décadas 
abandonado,  en  1999  son 

iniciadas unha serie de tarefas de restauración por 
parte  dos  novos  propietarios,  os  cales  adican  o 
pazo  a  actividades  culturais,  permitindo  así  gozar 
da  beleza  deste  pazo  a  todos  os  que  se  queiran 
achegar.

Casa Arines, sede do Instituto Camões

…sábado 4 de setembro << Patricia Rejas Suárez >> 20.30 horas
…sábado 11 de setembro << Trío Erkel >> 20.30 horas
…xoves 16 de setembro << Girovago & Rondella Family Theatre >> 19.00 horas 
…sábado 18 de setembro << Alicia González Permuy >> 20.30 horas

…sábado 18 de setembro << Girovago & Rondella Family Theatre >> 12.30 horas 
…sábado 9 de outubro << Xograresca >> 20.00 horas
…venres 22 de outubro << Ars Atlántica >> 20.00 horas
…sábado 30 de outubro << Fervenzas Galegas >> 20.00 horas

Vigo (Pontevedra)

Na coñecida como Casa Arines únense dúas construcións de importante 
pegada  histórica  da  cidade  de  Vigo,  a  Casa  de  Pazos  Figueroa,  do 
século XVI e de estilo plateresco–renacentista, e a insigne Casa de Ceta, 
que ostenta  o  privilexio  de  ser  o  ediÄcio  civil máis  antigo da  cidade, 
datado do século XV e de estilo gótico tardío.
A  historia  da  súa  construción  está  unida  á  liñaxe  da  familia  Pazos 
Figueroa,  caste  da  cal  Álvaro  Alfonso  de  Figueroa,  cabaleiro  Äel  ao 
bando  do  arcebispo  Fonseca  na  súa  loita  contra  o  popular  Pedro 
Madruga, foi o primeiro en aÄncarse en Vigo.
Pero  o  promotor  da  construción  foi  Diego  Pazos  de  Probén,  casado 
coa Älla do primeiro, María Alfonsa de Figueroa, quen levantara en 1490 
a  casa–torre  na  praza  da  vila,  concibida  como  casa  e  fortaleza  para 
poderse protexer, en caso necesario, do clima de azarosa violencia que 
se vivía na Galicia de Änais do século XV. 
A  Casa  Ceta,  co  seu  aspecto  de  torreón  medieval,  destaca  pola 
sobriedade. Soamente a decoran dous escudos que poderían ser ou o 
da familia Pazos Figueroa ou o dos Pérez de Ceta. 
Pola  contra,  a  Casa  de  Pazos  Figueroa,  datada  entre  1520  e  1540, 
é  un  palacete  urbano  no  que  salienta  o  van  central  con  decoración 
plateresca en xambas e formas renacentistas de arco triunfal. No lintel, 
unha enigmática  inscrición  reza:  ‘FERNANDVS ME FECIT’. Aos  lados 
deste van consérvanse dous medallóns renacentistas con altorrelevos 
de  busto  humano.  Completa  a  composición  unha  balconada  sobre 
gran  ménsula,  con  arcos  mixtilíneos  no  treito  central,  claramente 
inÅuenciados polo estilo manuelino portugués.
O conxunto está declarado monumento histórico–artístico desde 1946 
e foi restaurado en 1995, recuperándose así do estado ruinoso no que 
estaba.
Na  actualidade  acolle  o  Instituto  Camões  da  Cultura  e  a  Lingua 
Portuguesa.

Novo ediÄcio do Museo (Pontevedra)

Museo de Pontevedra

O chamado sexto ediÄcio do Museo de Pontevedra 
está  situado  na  que  fora  horta  da  Compañía  de 
Xesús,  detrás  da  igrexa  de  San Bartolomé,  ao  pé 
do ediÄcio Sarmiento, en Pontevedra. É unha obra 
de  Eduardo  Pesquera  González  e  Jesús  Ulargui 
Agurruza.
A  construción  concíbese  con  dúas  premisas: 
por  unha  banda  servir  de  ampliación  ao  ediÄcio 
Sarmiento,  co  que  se  comunica,  e  pola  outra 
presentarse  como  un  espazo  con  autonomía 
propia e de identidade deÄnida. Dadas as vantaxes 
da  súa  localización,  o  ediÄcio  deÄniuse  aberto  ao 
contorno.  Conseguiuse  por  medio  de  solucións 
murais translúcidas e zonas axardinadas articuladas 

de tal forma que o visitante perde a noción de cando 
se atopa no espazo público e cando no museístico. 
Ou, visto doutra maneira, o museo sae á rúa e a rúa 
entra nel.
O Museo  de  Pontevedra,  institución  histórica  que 
naceu  no  1927  co  Än  de  completar  o  labor  da 
Sociedade  Arqueolóxica  de  Pontevedra,  contén 
unha  das  coleccións máis  senlleiras  de Galicia. O 
seu  fondo,  que  consta  de máis  de  16.000  pezas, 
percorre  desde  a  prehistoria  até  o  século  XX.  De 
entre el destacan o Tesouro de Caldas, os óleos de 
Van der Hamen, os lenzos de Sorolla ou o álbum da 
Galicia Mártir de Castelao.

Igrexa do convento de Herbón

O convento de Herbón foi fundado en 1396 polos 
franciscanos observantes, un movemento xurdido 
no  seo  da  orde  franciscana  que  pretendía  vivir 
con  máis  literalidade  a  regra  do  santo  de  Asís. 
Construíuse á beira do río Ulla, en terreos cedidos 
polos cóengos da colexiata próxima de Iria Flavia. 
Como  tal  funcionou  até  1700,  ano  en  que  pasou 
a  ser  colexio  dedicado  a  formar  os  frades  que 
ían  ser misioneiros.  Esta  era  aínda  a  súa  función 
cando  en  1835  se  produciu  a  exclaustración. 
Daquela  salvárase  do  abandono  e  a  ruína  ao  ser 
reclamado  polo  alcalde  de  Padrón  para  cumprir 
as  funcións  de  igrexa  parroquial,  pois  o  templo 
de Santa María de Herbón estaba en mal estado. 
Deste  xeito  será  administrado  polo  Concello  até 
que en 1865 é transferido ao arcebispado no marco 
dos  acordos do Concordato de  1851. Dende  esa 
data e até o establecemento do seminario menor 
franciscano,  en  1891,  pasa  por  diversos  usos 
e  situacións:  seminario  menor  da  arquidiocese, 
outra vez convento  franciscano, correccional para 
sacerdotes... Como seminario funcionou até 1991.
O  convento  experimentou  numerosas  reformas 
desde os comezos do XVIII. Anterior a ese período, 
hoxe  só  nos  queda  o  sinxelo  e  bonito  claustro 
construído  en  1629.  A  igrexa,  dunha  soa  nave  e 
planta de cruz latina, comezouse en 1705, con liñas 
moi  sinxelas.  Adóitase  adxudicarlle  a  construción 

Padrón (A Coruña)

…sábado 18 de setembro << Silva de Sons >> 20.00 horas. Camiña connosco polo 
camiño portugués e a ruta do mar de Arousa e Ulla. Saída do convento de Herbón (Padrón) ás 
15.30 h. Máis información en páxina 54 ou en www.espazossonoros.org. Inscrición do 3 ao 15 de 
setembro en actividades@espazossonoros.org

…sábado 30 de outubro << Wilbert Hazelzet e Harmonía ArtiÄciosa >> 20.00 horas

a Pedro García, o mesmo mestre que  reediÄcou a 
de Iria. Desas datas é tamén o retablo maior, obra 
de Jacinto de Barros e Mendoza, no que destacan 
as Äguras de San Francisco e San Antonio talladas 
por José Gambino. En ambos os  laterais salientan 
as tallas dos sete mártires de Ceuta e dos cinco de 
Marrocos,  todos  eles  frades  franciscanos.  Estas 
escenas, máis que servir de exemplo aos novizos, 
futuros misioneiros, tiñan o efecto de amedrentalos, 
como  tivemos  oportunidade  de  escoitar  de  labios 
dun dos últimos  frades. A  igrexa  ten un coro alto, 
con bóveda de casetóns, e o cadeirado construíuno 
un frade do propio convento, frei Jerónimo Penedo, 
entre 1731 e 1758. Tamén ten un órgano, aínda que 
desa  época  só  conserva  a  caixa.  O  instrumento 
que  alberga  na  actualidade  foi  construído  por  frei 
Manuel Fernández en 1923.
Todo  o  conxunto  conventual  está  situado  nun 
fermoso  contorno  de  fértil  solo,  cun  verdadeiro 
microclima, polo que paga a pena pasear. No seu 
exterior hai dúas fontes e un bosque do que xa se 
teñen  referencias  no  século  XIV.  Tamén  se  poden 
atopar  algunhas  especies  exóticas  traídas  polos 
franciscanos das súas misións en América e África. 
A  tradición  di  que  os  pementos  de  Padrón  (de 
Herbón,  na  realidade)  foron  cultivados  a  partir  de 
sementes traías de Centroamérica polos frades.

EdiÄcio de ferrerías , Museo Naval

…domingo 5 de setembro << Patricia Rejas Suárez >> 12.30 horas 
…domingo 12 de setembro << Trío Erkel >> 12.30 horas 

Arsenal de Ferrol (A Coruña)

O  ascenso  ao  trono  da  dinastía  borbónica  e  as 
diferentes  obras  comezadas  para  modernizar 
o  Estado  por  Felipe  V  levan  ao  seu  sucesor, 
Fernando  VI,  aconsellado  polo  secretario  de 
Mariña, o marqués de  la Ensenada, a dar un pulo 
deÄnitivo á reforma da Mariña de guerra. No norte 
da península escóllese a pechada e óptima  ría de 
Ferrol para situar un  importantísimo arsenal militar 
e  un  estaleiro,  que  permitise  protexer  o  tráÄco 
marítimo no Cantábrico e o Atlántico dos ataques 
das  mariñas  inglesas  e  francesas,  mediante  a 
construción dunha potente escuadra de guerra. Á 
parte  de  intereses  xeoestratéxicos  de máis  longo 
alcance,  cabe  mencionar  que  a  costa  galega 
sufría unha desprotección endémica. As sucesivas 
escuadras,  xeralmente  sufragadas  e  construídas 
cos  medios  da  rexión,  eran  ciclicamente  usadas 
polos monarcas para os intereses estatais, deixando 
os portos e as súas economías desprotexidos fronte 
aos  ataques  dos  piratas  e  das  mariñas  regulares 
doutras  nacións. A decisión de Fernando VI,  polo 
tanto, supuxo, ademais dun importante pulo para a 
economía de todo o Antigo Reino de Galicia, unha 
importante mellora para a súa seguridade marítima.
A construción do arsenal foi un proceso concibido 
en  varias  etapas,  aínda  que  podemos  tomar  a 
metade  do  século  XVIII  como  referencia  para 
o  comezo  deÄnitivo  da  obra.  No  seu  deseño, 
dirección de obras e execución interviñeron os máis 
destacados enxeñeiros e arquitectos do reino, entre 
os que hai que destacar a Jorge Juan, coordinador 
das  Reales Obras,  e  a  aqueles  que  continuaron 

e  desenvolveron  a  súa  obra:  Francisco  Llobet  e 
Julián  Sánchez  Bort.  Todos,  ademais  da  súa  boa 
formación académica, tiñan viaxado por Europa, o 
que  lles permitira observar con detalle os avances 
técnicos e construtivos do momento. A alta calidade 
dos diversos ediÄcios do arsenal  amosan as  súas 
sobresalientes calidades e os seus coñecementos, 
así  como  o  virtuosismo  dos  mestres  e  artesáns 
canteiros galegos.
Ademais da  importante obra hidráulica que houbo 
que realizar (diques, recheos...), destacan dentro do 
arsenal os diferentes ediÄcios destinados a funcións 
especíÄcas  en  todo  o  referente  ao  armamento, 
equipo  e  subministro  para  os  cascos  dos  buques 
construídos  no  anexo  estaleiro  de  Esteiro.  Sen 
dúbida  entre  as  pezas  máis  destacadas  están  a 
impresionante  Sala  de  Armas  (o  antigo  cuartel  de 
instrución),  o  Gran  Tinglado  da  Maestranza  e  o 
taller de Ferrerías. Este último deseñouno Sánchez 
Bort  en  1765  e  o  proxecto  deÄnitivo  aprobouse 
en  1781.  O  máis  reputado  estudoso  do  arsenal 
ferrolán,  Juan  Antonio  Rodríguez-Villasante,  teno 
citado  como  “exemplo  da  arquitectura  clasicista 
para  talleres”.  Destaca  a  funcionalidade  dos  seus 
grandes  espazos  diáfanos,  que  debían  albergar 
contra os seus muros un gran número de forxas nas 
que elaborar a enorme variedade de pezas de ferro 
que precisaba un buque de guerra do século XVIII. 
Na  súa  planta  incluía  dous  patios  interiores  (hoxe 
cubertos)  e  unha  importante  escaleira  imperial  de 
traza sobria e elegante.

…venres 15 de outubro << Andrés Cea Galán >> 20.00 horas
(Ás 19.45 horas charla sobre o órgano de Iria Flavia e visita guiada a cargo 
do profesor de música Andrés Díaz Pazos) 

O  lugar  e  a  contorna  que  hoxe  ocupa  a  igrexa 
parroquial  de  Santa María  de  Iria  Flavia  ten  unha 
historia  milenaria.  Neste  punto  existía  unha 
mansión viaria romana, pertencente á vía XX, a cal 
comunicaba Braga  e  Astorga  “per  loca maritima”, 
é dicir, que transitaba próxima á zona da costa da 
antiga  Gallaecia.  A  importancia  do  asentamento 
da época romana  leva á  fundación da primitiva sé 
episcopal de Iria, arredor do século V. De alí parte o 
bispo Teodomiro cando no ano 813 vai “certiÄcar” 
o achado dos restos do apóstolo Santiago no lugar 
de Compostela. Iria continuou a compartir a sé do 
bispado até que 1095 o bispo Dalmacio  trasladou 
deÄnitivamente  a  catedral  a  Compostela.  Nese 
momento  Iria  pasa  a  funcionar  como  colexiata.  A 
súa  longa historia,  e  tamén a  tradición  segundo a 
cal  fora  fundada  polo  mesmo  Santiago  durante 
as  súas  predicacións  polo  noroeste  peninsular, 
Äxeron  que  gozara  dos  favores  e  atencións  dos 
prelados  composteláns.  De  feito,  o  seu  primeiro 
arcebispo,  o  célebre  Diego  Xelmírez,  vendo  a 
súa  decadencia  decidiu  nomear  un  prior  e  doce 
cóengos e reconstruíu o antigo pazo do bispo. A súa 
conversión a parroquia sucede tras o Concordato de 
1851, onde se ditaminou a supresión da meirande 
parte das colexiatas.

Ex-colexiata de Iria Flavia
Padrón (A Coruña)

Na súa actual Äsionomía a igrexa data de comezos 
do XVIII, cando a románica foi derrubada debido ao 
seu  ruinoso estado. O  responsable da  ediÄcación 
foi  o  mestre  de  obras  Pedro  García,  a  partir  das 
trazas que deseñaran os arquitectos composteláns 
Diego  Romay  e  frei  Gabriel  de  Casas.  A  igrexa 
alberga  obras  notables,  tanto  dende  o  punto  de 
vista histórico coma dende o artístico. Destacan o 
sepulcro do arcebispo Rodrigo de Luna, morto no 
veciño pazo de Lestrove en 1460, e que se atopa 
agora situado dentro da capela maior, do  lado da 
epístola. Tamén é de destacar a chamada capela do 
bispo de Quito, Alonso de  la Peña e Montenegro, 
natural de Padrón, que fora cóengo en Iria e deixara 
ordenada  esta  ediÄcación  para  ser  soterrado  alí 
canda os seus parentes, algo que Änalmente non se 
cumpriu. Na capela maior destaca o  retablo, obra 
de  Miguel  de  Romay,  o  máis  prestixioso  tallista 
do  momento,  que  fora  sufragado  polo  arcebispo 
compostelán  Monroy  con  obxecto  de  albergar  a 
antiga  imaxe  gótica  da Nosa  Señora.  Da man  de 
Romay é tamén a obra do cadeirado do coro.
Chaman  a  atención  no  exterior  as  torres,  coa 
característica estrutura en chanzos que imita ás da 
fachada do Tesouro da catedral compostelá. 

Igrexa da Compañía (ou da Universidade)

A chamada Igrexa da Compañía (ou dos Xesuítas ou da Universidade) 
é un notorio templo compostelán aparecido a raíz do establecemento 
da Compañía de Xesús na cidade, baixo o patrocinio do arcebispo 
Francisco  Blanco  en  1576.  Consagrouse  no  ano  1673  e  tras  a 
expulsión  dos  xesuítas,  en  1767,  pasou  á  Universidade,  canda 
o  colexio  de  exercitantes  anexo  (actual  Facultade  de  Filosofía) 
e  o  propio  colexio  dos  xesuítas,  nos  terreos  do  cal  se  ediÄcou  o 
ediÄcio da antiga Universidade. Dende 1769 funcionou como capela 
universitaria  e  tamén  como  capela  para  os  racioneiros  do  Sancti 
Spiritus da catedral de Santiago. Precisamente a súa presenza neste 
templo  xustiÄca  o  órgano  e  o  cadeirado  de madeira  no  coro  alto, 
posto que servían para levar a cabo as funcións litúrxicas que tiñan 
asignadas polas súas constitucións.
No  interior, o altar maior alberga un  importante retablo, proxectado 
polo  arquitecto  Simón Rodríguez  e  realizado  polos  tallistas Miguel 
de Romay  e  Ignacio Romero  en  1727. Neste  retablo,  un  dos máis 
importantes e orixinais do barroco hispano, destaca o grupo central 
da Asunción da Virxe. No alto, e con forte proxección cara á igrexa, 
aparece  a  Ägura  de  Deus  Pai.  Dentro  do  presbiterio  atópase  o 
sepulcro  do  benfeitor  dos  xesuítas,  o  arcebispo  Blanco,  morto 
no ano 1581. A planta da  igrexa, con tres naves e galería sobre as 
laterais, é característica das  igrexas xesuítas. Na fachada aparecen 
as Äguras de san Pedro e san Paulo, aínda que é coñecida a curiosa 
anécdota  de  que  anteriormente  representaban  os  dous  grandes 
patróns xesuíticos: san Ignacio de Loyola e san Francisco Xavier. Coa 
expulsión da orde as imaxes foron modiÄcadas e transformadas nos 
actuais santos polo expeditivo método de decapitar as anteriores e 
substituír as cabezas.
Na actualidade a igrexa está desconsagrada e a Universidade dedícaa 
a diversas actividades culturais (concertos, exposicións, etc.).

Santiago de Compostela (A Coruña)

…xoves 14 de outubro << Oh! Trío >> 20.30 horas
…xoves 21 de outubro << Huelgas Ensemble >> 20.30 horas

Igrexa Parroquial de Santa María do Campo

…sábado 16 de outubro << Andrés Cea Galán >> 20.30 horas 

A orixe da actual igrexa de Santa María do Campo 
como  templo  parroquial  é  un  tanto  ensarillada. 
Orixinariamente foi igrexa dun convento franciscano 
que  había  na  vila,  templo  que  foi  reediÄcado  no 
século XVIII. Coa exclaustración de 1835 trasladouse 
a ela a antiga colexiata de Santa María, a cal, por 
mor  da  súa  demolición  en  1788,  dado  o  estado 
ruinoso  en  que  se  encontraba,  celebraba  daquela 
o  culto  na  capela  do  hospital  de  San  Sebastián. 
Finalmente, tras o Concordato de 1851, a colexiata 
viu reducido o seu status ao de igrexa parroquial, tal 
e como a coñecemos hoxe. 
A  antiga  colexiata  levaba  o  nome de Santa María 
do Campo, nome herdado,  á  súa  vez, pola  igrexa 
parroquial.  Fora  fundada  en  1270  polo  bispo 
mindoniense  Nuño  II,  tras  as  queixas  de  Ribadeo 

Ribadeo (Lugo)

ao perder o bispado, o cal se asentara na vila por 
un período de 50 anos (de 1182 a 1233) en virtude 
dun privilexio de Fernando II. Porén, a colexiata era 
de proporcións moi modestas na súa dotación, pois 
tiña un só cóengo e catro racioneiros.
Polo  que  respecta  á  arquitectura,  os  elementos 
máis  interesantes  que  restan  da  primitiva  igrexa, 
tras  a  reconstrución  do  século  XVIII,  son  a  súa 
portada  gótica,  do  século  XIV,  con  decoracións 
vexetais, e as grandes ventás da parte superior, da 
mesma  época.  No  interior  consérvanse  os  arcos 
románicos que dan acceso á sala capitular antiga. 
Tamén resulta de interese a capela que se encontra 
ao  lado esquerdo da  igrexa, da que se conservou 
a súa portada gótica. O campanario e o seu reloxo 
son modernos, en estilo neogótico.



Torres de Mens

…sábado 4 de setembro << Arianna Savall e Petter Udland Johansen >> 18.30 horas

As  Torres  de  Mens  constitúen  un  importante 
exemplo da arquitectura civil defensiva medieval de 
Galicia.
Construídas  no  século  XIV  sobre  o  que  podería 
ser  un  antigo  castro,  pertencían  a  unha  das máis 
relevantes  familias  nobres  da  baixa  Idade  Media 
en  Galicia,  os  Moscoso,  señores  tamén  doutras 
importantes prazas como as de Altamira, en Brión, 
Vimianzo, Ferreira en Coristanco ou Cira en Silleda.
Igual  que  sucedeu  con  moitas  outras  fortalezas 
galegas,  as  de  Mens  foron  destruídas  durante  as 
“revoltas  irmandiñas”,  aínda  que  se  reconstruíron 
posteriormente.
Presenciaron  tamén  un  famoso  episodio 
protagonizado polo arcebispo Alonso II de Fonseca 
e mais por Bernal Yáñez de Moscoso, enfrontados 
inimigos.  Este  secuestrara  ao  arcebispo  na  súa 
residencia  de  Noia  e  Mens  foi  unha  das  diversas 
fortalezas nas que o tivo retido.
A última noticia que se ten das torres até o século 
XIX é de 1603, cando se fai reconto das fortalezas 
galegas e as de Mens aparecen como propiedade 

Malpica de Bergantiños  (A Coruña)

do arcebispo de Santiago.
En  1872  foron  vendidas  pola  súa  propietaria, 
Dona  Luisa  Osorio  de  Moscoso  e  Carvajal,  a 
unha  familia  da  comarca,  os  Abelenda.  O  actual 
propietario  emprendeu  unha  rehabilitación  que 
as  transformaría  en  vivenda.  Estes  traballos  de 
restauración  conseguiron  que,  en  1993,  as  torres 
recibisen o premio que outorga Europa Nostra aos 
monumentos salvados da ruína.
O  conxunto  ten  un  perímetro  elíptico  amurallado 
con tres torres. Dentro do patio deberon de existir 
dependencias  das  que  nada  se  conserva.  Tan 
só  chegou  até  os  nosos  días  unha  casa  grande 
acaroada a unha torre, anterior ao século XVI, con 
planta en forma de L, dúas alturas e balconada de 
madeira engadida na restauración.
Segundo  a  lenda,  un  paso  subterráneo  comunica 
as  torres coa veciña  igrexa de Santiago, e o  trigal 
baixo o que pasa marca o seu trazado con espigas 
amarelas.

72 73



Na  histórica  vila  de  Ribadavia,  que  fora  un 
importante núcleo hebreo entre os séculos XII 
e XV, levántase esta igrexa que data do século 
XII e que orixinariamente se encontraba dentro 
do  conxunto  do  castelo.  Tras  o  decreto  de 
expulsión  do  xudeus  promulgado  polos  Reis  
Católicos  no  1492,  a  igrexa  pasa  a  acoller  o 
culto dos xudeus conversos ribadenses, e pasa 
a chamarse Igrexa da Madalena e trasládase ao 
emprazamento actual, no barrio xudeu.

A pesar do seu pasado románico, nos séculos 
XVIII e principios do XIX foi moi modiÄcada. En 
1826 faise a fachada, que presenta unha linguaxe 
barroca  con  destacado  campanario.  Hoxe  en 
día,  sen  culto,  é  un  dos  espazos  da  buliciosa 
vila  de  Ribadavia  dedicado  a  actividades 
culturais coma concertos, exposicións, mostras 
de  teatro;  ademais,  é  a  sede  oÄcial  da  Cea  
Medieval  na  popular  Festa  da  Istoria  de  
Ribadavia.

Museo Arqueolóxico Provincial
(Ourense)

O Museo Arqueolóxico Provincial  de Ourense  ocupa  o  antigo Pazo do Bispo 
desde 1951, un ediÄcio cun núcleo construtivo fundamental románico, do século 
XII,  tal  e  como  reza o  conservado  lintel  fundacional  de 1132. A  esta primeira 
construción  románica  fóronselle  engadindo  elementos  en  diversos  estilos:  a 

gótica  torre  de  Santa  María,  o 
renacentista soportal ao xardín, e a 
barroca portada e patio dianteiro.

As  coleccións  que  alberga  son 
testemuña  da  evolución  da 
provincia  de  Ourense  desde  o  
Paleolítico  ata  o  século  XX, 
e  divídense  nas  seccións  de 
Prehistoria,  Cultura  Castrexa, 
Mundo  Galaico  romano, 
Arquitectura  Prerrománica  e 
Medieval  e  a  sección  de  Belas 
Artes.  Do  valioso  conxunto 
cabe  destacar  a  colección 
de  megalitismo,  as  pezas 
galaico  romanas  e  os  fondos 
arquitectónicos  de  asentamentos 
coma o de Ouvigo ou o Mosteiro 
de San Pedro de Rocas. 

O  propio  ediÄcio  do  antigo  Pazo  do  Bispo,  declarado  monumento  histórico 
artístico  en  1931,  é  un  fondo  arqueolóxico  signiÄcativo  en  si  mesmo.  Na 
actualidade o ediÄcio vive un proceso de escavación arqueolóxica que somerxe 
o visitante na experiencia atemporal de Äcar nun xacemento.

…domingo 19 de setembro << Alicia González Permuy >> 12.30 horas
…domingo 3 de outubro << Murmel >> 12.30 horas
…domingo 10 de outubro << Omega Brass Ensemble >> 12.30 horas
…domingo 31 de outubro << Quinteto “Nuestro Tiempo” >> 12.30 horas

Ribadavia (Ourense)

Igrexa da Madalena

…domingo 12 de setembro << Girovago & Rondella Family Theatre >> 19.00 horas 
…xoves 30 de setembro << Murmel >> 12.00 horas 
…venres 29 de outubro << Josephine Foster & Víctor Herrero Band >> 20.30 horas



Baixo a advocación de Santa Mariña, santa galega á que a tradi-
ción sitúa na comarca da Limia nos primeiros anos do cristianis-
mo, hai indicios de que a igrexa existe desde o século IX.
A  pequena  ediÄcación  prerrománica  sería  ampliada  no  século 
XII, época na que se construiría a portada románica que hoxe se 
coñece, de tres arquivoltas sobre columnas con capiteis histo-
riados. Neles destaca, como decoración, unha cuncha de vieira, 
xa que a igrexa se atopa en plena vía da Prata (un dos camiños 
de Santiago). 
Segundo os libros de visita gardados no arquivo diocesano, en 
1595 ordénase derrubar a igrexa para facer unha maior, máis an-
cha e que “teña un bo adro”. Foi daquela cando a igrexa adquiriu 
as dimensións actuais, con cuberta máis baixa que o presbiterio, 
bóveda de crucería con nervaduras en forma de Åorón e unha 
imaxe da Virxe na clave central.
En  1608  acordan o  abade  e  os  veciños  construír  a  torre para 
o  campanario,  que  constará  de  tres  corpos diferenciados. No 
último deles están as campás e o reloxo, este último de 1886. 
No segundo corpo está o escudo do conde de Monterrei, que 
era quen presentaba os sacerdotes para o seu posterior nomea-
mento.
A actual igrexa está formada por unha soa nave, con dúas cape-
las sepulcrais no lado do Evanxeo. 
Recentes escavacións no ámbito da  igrexa descubriron  restos 
romanos de especial  importancia á hora de estudar e situar a 
orixe da vila de Xinzo.

A Ferrería Nova de Seoane 
Folgoso do Courel   (Lugo)

…sábado 25 de setembro << Emilio Cao >> 18.30 horas

Na parroquia de San Xoán de Seoane, no concello de Folgoso do 
Courel, atópase a Ferrería Nova, unha construción de comezos 
do  século  XIX  dedicada  á  forxa  para  dar  forma  ao metal  por 
medio dun mazo.
Fundada  arredor  de  1808  sobre  outra  mais  antiga,  esta 
ferrería  abastecíase  co metal  que  se  extraía  do  veciño monte 
Formigueiros.  Parece  que  durante  a  guerra  de  independencia 
contra as tropas de Napoleón a ferrería fornecía material para a 
fabricación de armas. 
En 1918 foi comprada por un emigrante da zona que estivera en 
Cuba (Ricardo Locay Páez, antepasado do actual propietario), e 
en 1920  transfórmase en planta hidroeléctrica  (Electra del Lor) 
para  abastecer  de  electricidade  as  poboacións  do Courel,  en 
muíño e tamén en serradoiro.
A ferrería dispón dun mazo de 370 kg que moven un eixo de oito 
metros de longo por un de diámetro e grandes rodas hidráulicas. 
Dous foles de tres metros sopran nun forno onde o mineral se 
funde a 1200 graos.
Nas  proximidades  da  Ferrería  atópase  a  famosa  devesa  da 
Rogueira,  notable  exemplo  de  bosque  autóctono  conformado 
segundo  as  particulares  condicións  coureliás.  Seguindo  o 
camiño que a atravesa, accédese a unha rocha vertical da que 
abrollan dúas singulares e misteriosas fontes, branca e calcaria 
unha, e vermella e ferruxinosa a outra.
A Ferrería de Seoane é o Espazo Sonoro escollido para render 
homenaxe  a  Uxío  Novoneyra.  Neste  lugar  o  poeta  subía  ao 
coche de liña cando abandonaba O Courel e aquí puña o pé na 
terra cando retornaba. De novo ía co pai moer gran, naquel lugar 
a medio camiño entre Parada, a súa aldea, e Seoane, e alí, no 
bar enfronte, mantiña longas conversas cos seus amigos.

Igrexa de Santa Mariña (Igrexa vella)
Xinzo de Limia (Ourense)

…sábado 23 de outubro << Ars Atlántica >> 18.30 horas 

(Pontevedra) 

Illa de San Simón
Vigo (Pontevedra)

Museo do Mar

“Sedíame  eu  una  ermida  de  San  Simón,  e 
cercáronme  as  ondas,  que  grandes  son…”;  así 
comeza  a  cantiga  de  amigo  do  trobador  galego 
Meendinho,  composta  aló  polo  século  XIII  e  que 
toma como escenario estas fermosas illas, situadas 
no corazón da ría de Vigo. E é que San Simón e Santo  

Antonio levan ás súas costas un longo e apaixonante 
percorrido  histórico.  De  asentamento  primitivo 
romano a fogar dos cabaleiros templarios no século 
XII,  de  refuxio  espiritual  da  orde  beneditina  do 

Unha  relación  tan  estreita  coma a que  ten   Galicia  co mar ben  vale  un museo. Esta 
débeda  pendente  levou  á  construción  deste  espazo,  onde  o  visitante,  fóra  dos 
percorridos museísticos convencionais, somérxese na expresión da  relación dun país 
cun dos medios que o sustentan e o identiÄcan: o mar.

O museo  está  emprazado  na  viguesa  parroquia  de  Alcabre,  nunha  construción  que 
orixinalmente era a fábrica de conservas Alcabre Molino de Viento, no último terzo do 
século XIX. A relación deste espazo co mar xa vén 
desde  a  Idade de Bronce,  como  testemuñan os 
restos arqueolóxicos do castro da Punta do Muíño, 
que agora forman parte da praza do museo.

A  principios  da  década  dos  noventa,  o 
anteproxecto  de  converter  este  monumento 
industrial  en  museo  encárgaselle  ao  arquitecto 
italiano Aldo Rossi e ao galego César Portela; o 
segundo asume a  responsabilidade do proxecto 
deÄnitivo tras a morte de Rossi en 1997.

César  Portela  concibe  un  espazo  de  vocación 
paisaxística,  unha  arquitectura  que  é  transición 
entre a terra e o mar. ConÄgurándose coma un cabo, 
o ediÄcio forma parte do perÄl xeográÄco da ría de 
Vigo. No  seu  interior,  conformado por  diferentes 
espazos  secuenciados,  a  paisaxe  introdúcese 
na construción, o muro desmaterialízase abrindo 
ocos que, xogando con diferentes formatos, enmarcan fotogramas da paisaxe natural 
e urbana do exterior. A ría de Vigo exhíbese no interior do Museo do Mar coma unha 
colección de estampas, onde o museo non é unha mera arquitectura contedor, senón 
que é a visión evocadora dunha paisaxe desde un espazo. 

…sábado 9 de outubro << Dona Rosa >> 19.00 horas. Concerto producido en execución do Proxecto 
Creativa.
…sábado 23 de outubro << Ensemble Oni Wytars >> 19.00 horas 
…domingo 24 de outubro << La Cecchina >> 19.00 horas 
…sábado 30 de outubro << Josephine Foster & Víctor Herrero Band >> 19.00 horas. Concerto 
producido en execución do Proxecto Creativa.

Saídas en barco, infórmate en www.espazossonoros.org 
e www.fundacionilladesansimon.org

…sábado 2 de outubro << Murmel >> 19.00 horas
…domingo 31 de outubro << Wilbert Hazelzet e Harmonía ArtiÄciosa >> 20.30 horas

século  V  e  dos  reformadores  pascualinos  do  XVI 
á destrución polo corsario  inglés sir Francis Drake 
no  1588,  de  lazareto  no  século  XIX  a  campo  de 
concentración de prisioneiros de guerra co  réxime 
franquista. Capítulos de batallas navais xónguense 
con  outros  de  enfermidade  e  morte,  pero  tamén 

de  beleza,  lírica  e  recollemento 
espiritual,  que  deixaron  a  súa 
pegada  histórica  dándolle  un 
carácter  único  e  constituíndo 
un  rico  legado  histórico, 
arquitectónico e botánico, no que 
destacan a capela de San Simón, 
o ediÄcio Stella Maris, o Paseo do 
Boj  ou  a  ponte  que  une  as  dúas 
illas entre outros.

Despois  de  varios  anos  dándolle 
as costas, as illas foron declaradas 
ben de  interese cultural  en 1999, 
e  a  enseada  de  San  Simón, 
zona  de  especial  protección 
dos  valores  naturais.  No  1998 

comeza un proxecto de urxente intervención para a 
rehabilitación do conxunto da man dos arquitectos 
Xosé Bar Bóo e César Portela, co Än de recuperalas 
e devolverlles a vida a través da arte e da cultura.



80

80

80

A sede da Fundación CIEC está situada na zona histórica da vila 
de Betanzos, no emblemático ediÄcio modernista  realizado polo 
arquitecto coruñés Rafael González Villar na década dos anos vinte 
do século pasado. González Villar, arquitecto do ediÄcio Castromil 
en Santiago de Compostela, é o creador de moitas das xoias do 
modernismo galego.

A casa, nas súas orixes, albergaba un grande almacén comercial e, 
máis tarde, a sucursal do Banco de España. 

O ediÄcio presenta xogos de asimetrías a través da ornamentación 
de  corte  modernista  e  ecléctico,  aínda  que  non  renuncia  a 
elementos da arquitectura  tradicional galega como é a presenza 
do balcón.

Na  actualidade,  o  ediÄcio  foi  adaptado  á  súa  función  de  centro 
de  artes  gráÄcas,  habilitando  obradoiros,  salas  de  exposicións, 
biblioteca, oÄcinas e zonas de servizos, pero sempre respectando 
a estrutura e elementos orixinais da construción primixenia.

A  fundación dedícase desde 1997,  co  tesón de Jesús Núñez, o 
seu  impulsor,  a  promover  e  difundir  as  artes  plásticas  en  xeral 
e  a  arte  gráÄca  en  particular.  Entre  as  súas  funcións,  organiza 
cursos, obradoiros, ademais de exposicións, conferencias e todo 
tipo de eventos culturais para a difusión da arte gráÄca. Entre os 
seus contidos como museo, destaca a colección de arte gráÄca 
contemporánea  con  obras  de  artistas  sobresaíntes  coma  Dalí, 
Granell, Maruja Mallo, Miró,  Picasso,  Sempere,  Seoane,  Tàpies, 
entre moitos outros.

Cervo (Lugo) 

Museo Histórico de Sargadelos

Declarado  conxunto  histórico  en  1972,  as  Reais 
Fábricas  Siderúrxicas  e  Cerámicas  de  Sargadelos 
son  o  valor  dunha  idea  Älla  da  Ilustración.  O 
promotor,  Antonio  Reimundo  Ibáñez,  creou  nos 
últimos anos do século XVIII unha siderurxia integral 
con  revolucionarios  sistemas  industriais,  coma  os 
primeiros  altos  fornos que  funcionaron  en España 
con carbón vexetal.
Do  complexo  histórico  de  Sargadelos  consérvase 
o pazo residencial, a casa da administración, hoxe 
sede do museo, as ruínas e restos da antiga fábrica 
e a canle hidráulica para o necesario abastecemento 
de  auga  coa  fermosísima  fervenza  do  Paseo  dos 
Namorados.
A casa da administración foi o centro administrativo 
do  complexo  industrial  ata  o  seu  pechamento 

Centro Internacional da Estampa Contemporánea, Betanzos (A Coruña)

Casa Núñez, Sede da Fundación CIEC

…venres 8 de outubro << Dona Rosa >> 20.30 horas 
…venres 29 de outubro << Fervenzas Galegas >> 20.30 horas

…venres 17 de setembro << Girovago & Rondella Family Theatre >> 12.30 horas
…venres 1 de outubro << Murmel >> 12.00 horas 
…venres 8 de outubro << Xograresca >> 12.00 horas
…venres 15 de outubro << Oh! Trío >> 20.00 horas
…venres 29 de outubro << Quinteto “Nuestro Tiempo” >> 20.00 horas

a  Änais  do  século  XIX.  Na  década  dos  setenta,  e 
grazas  á  posta  en  marcha  da  nova  fábrica  de 
cerámica,  aparece  un  renovado  interese  polo 
pasado  histórico  e  a  conservación  dos  restos  do 
complexo  industrial,  e  créase  para  este  labor  o 
Padroado de Sargadelos, que, desde 1975, exerce 
os labores de restauración, conservación, difusión e 
apoio aos estudos e investigacións sobre as antigas 
fábricas e a súa produción.
No  ediÄcio,  de  estilo  neoclásico  e  rodeado  por 
un  amplo  xardín,  inaugurouse  o  museo  en  1988. 
Os  contidos  principias  son  unha  colección  de 
artes  decorativas  do  século  XIX,  con  pezas  en 
louza,  siderurxia  e  esculturas  inspiradas  no 
fundador do complexo, así como un fondo de arte 
contemporánea de diversos artistas. 

música en espazos de interese 
cultural<<<<

Do 3 de setembro ao 31 de outubro de 2010

www.espazossonoros.org


